
1 
ᐃᓚᒌᒃᑐᓄᑦ ᑮᓇᐅᔭᑦ 

ᑐᔅᓯᕋᐅᑎᓄᑦ ᑐᓂᓯᖃᑦᑕᓂᕐᒧᑦ ᐊᑐᐊᒐᑦ 

1.0 ᓇᓗᓇᐃᕐᓯᒋᐊᕈᑦ 

 

ᓄᓘᔮᓕᕆᓂᕐᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑏᑦ (ᐊᖏᕈᑏᑦ) ᐋᖅᑮᓯᒪᒻᒪᑕ ᐃᓚᒌᒃᑐᓄᑦ 

ᓄᓇᓕᓐᓄᓪᓗ ᐱᔭᓪᓕᐊᔾᔪᑎᔅᓴᓂᑦ ᑮᓇᐅᔭᓂᑦ, ᑕᐃᔭᐅᖃᑦᑕᖅᑐᑦ ᐃᓚᒌᒃᑐᓄᑦ ᑮᓇᐅᔭᑦ, ᐃᑲᔪᕈᒪᓪᓗᑕ ᑲᒪᒋᔭᖃᕐᓂᕐᒥᒃ 

ᑲᖐᒋᔭᐅᓯᒪᔪᓄᑦ ᐃᓅᓯᕐᒥ ᐃᓕᖅᑯᓯᕐᒥ ᐊᑦᑐᐃᓂᖃᕋᔭᖅᑐᒋᔭᐅᔪᓂᑦ ᓄᓘᔮᓕᕆᓂᖅ ᐱᔾᔪᑎᒋᓪᓗᒍ ᑕᓪᓕᒪᓂᑦ 

ᐊᑦᑐᖅᑕᐅᓯᒪᔪᓂᑦ ᓄᓇᓕᓐᓂᑦ ᕿᑭᖅᑖᓘᑉ ᐅᐊᓐᓇᖓᓂ1.  

 

ᐊᖏᕈᑎᓂᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐹᕕᓐᓛᓐ ᓴᕕᕋᔭᔅᓴᒥᒃ ᐅᔭᕋᓐᓂᐊᖅᑏᑦ (ᐹᕕᓐᓛᓐ) ᐃᓕᓴᕐᓯᓯᒪᒻᒪᑕ 

ᐱᓕᕆᐊᖅ ᐊᒥᓱᓂᑦ ᐱᓇᓱᐊᕋᔅᓴᓂᑦ ᓴᖅᑮᓂᐊᕐᓂᖏᓐᓂᒃ ᐃᑲᔫᓯᐊᔅᓴᓂᓪᓗ ᕿᑭᖅᑖᓗᒻᒧᑦ ᒪᑯᓂᖓ ᐃᖅᑲᓇᐃᔮᔅᓴᓂᑦ, 

ᐃᓕᓐᓂᐊᕈᑎᔅᓴᓂᑦ ᐊᒻᒪᓗ ᐱᓕᒻᒪᔅᓴᐅᑎᔅᓴᓂᑦ, ᐊᒻᒪᓗᑦᑕᐅᖅ ᐊᑐᓂᑦ ᑭᒃᑯᑐᐃᓐᓇᕐᓄᑦ ᓄᓇᓕᓐᓄᓪᓗ 

ᒪᑭᑕᑦᑎᐊᕈᑕᐅᒍᓐᓇᓂᐊᖅᑐᓂᑦ, ᓴᖅᑮᒍᓐᓇᕆᓪᓗᓂ ᐃᓅᓯᕐᒥ ᐃᓕᖅᑯᓯᕐᒥᓪᓗ ᐅᖁᒪᐃᑐᒃᑰᕈᑕᐅᒍᓐᓇᖅᑐᓂᑦ ᐃᓚᒌᓄᑦ 

ᓄᓇᖅᑲᑎᒌᓄᓪᓗ. ᐊᒻᒪᓗ ᓱᓕ, ᑕᒪᒃᑯᐊ ᐅᖁᒪᐃᑦᑐᒃᑰᕈᑕᐅᕙᑦᑐᑦ ᐱᕙᓪᓕᐊᒍᓐᓇᖅᑐᑎᒃ ᐱᓕᕆᐊᖑᓂᖓᓂ ᓄᓘᔮᓕᕆᓂᖅ.   

 

ᐸᓚᕐᔫᒥᓂᐊᕐᖓᑕ ᐊᑦᑐᐃᓂᖃᑲᒻᒪᒍᓐᓇᖅᑐᑦ ᐅᖁᒪᐃᑦᑐᒃᑰᕈᑕᐅᒍᓐᓇᖅᑐᑦ, ᑲᑐᔾᔨᖃᑎᒌᒃᑯᑦ ᐹᕕᓐᓛᓐᑯᓪᓗ ᐋᖅᑮᔪᒻᒪᑕ 

ᐃᓚᒌᒃᑐᓄᑦ ᑭᓇᐅᔭᓂᑦ ᐃᑲᔫᑕᐅᓂᐊᖅᑐᓂᑦ ᓄᓇᓕᓐᓄᑦ ᐋᖅᑭᔅᓱᐃᕙᓪᓕᐊᒍᓐᓇᖁᓪᓗᒋᑦ ᐊᑯᓂ−ᐊᑐᕐᓂᐊᖅᑐᓂᑦ 

ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒥᒃ ᐊᒻᒪᓗ ᐊᓐᓇᐅᒪᒍᑎᖃᕐᓂᕐᒥᒃ ᐱᐅᓯᖃᕐᓗᑎᒃ ᐊᑐᖅᑕᐅᒍᓐᓇᓂᐊᖅᑐᓂᑦ ᐊᑐᕐᓗᑎᒃ 

ᐱᔭᕆᐊᖃᖅᑕᖏᓐᓄᑦ ᑭᒃᑯᑐᐃᓐᓇᐃᑦ ᐊᑐᓂᑦ, ᕿᑐᕐᖓᕇᑦ ᐊᒻᒪᓗ ᓄᓇᖅᑲᑎᒌᑦ. ᑮᓇᐅᔭᑦ ᐃᑲᔫᑎᖃᕐᓂᐊᖅᑐᑦ ᐱᓕᕆᐊᓄᑦ 

ᐸᕐᓇᑕᐅᓯᒪᔪᓄᓪᓗ ᐋᖅᑭᓱᖅᑕᐅᖃᑦᑕᓂᐊᖅᑐᓄᑦ ᐊᒻᒪᓗ ᑲᔪᓯᑎᑕᐅᖃᑦᑕᓂᐊᖅᑐᓄᑦ ᓄᓇᓖᑦ ᐃᓗᐊᓂ.   

 

ᐃᓚᒌᒃᑐᓄᑦ ᑮᓇᐅᔭᑦ ᐋᖅᑭᓯᒪᒻᒪᑕ ᐃᑲᔫᑕᐅᒍᒫᕐᓂᐊᖅᑐᑎᒃ ᐱᓕᕆᐊᓄᑦ ᓴᓇᔭᐅᓯᒪᔪᓄᑦ ᐱᖃᑕᐅᖁᓪᓗᒋᑦ ᕿᑭᖅᑖᓗᒻᒥᐅᑦ 

ᕿᑭᖅᑖᓘᑉ ᐅᐊᓐᓇᖓᓂᒥᐅᓄᑦ ᓄᓇᓕᓐᓄᑦ ᑐᕌᖓᓗᐊᖅᑐᑎᒃ. ᑲᑐᔾᔨᖃᑎᒌᒃᑯᑦ ᐹᕕᓐᓛᓐᑯᓪᓗ ᐊᖏᖃᑎᒌᓯᒪᔪᑦ ᐃᓅᓯᕐᒧᑦ 

ᐃᓕᖅᑯᓯᕐᒧᓪᓗ ᐊᑦᑐᐃᓂᖃᕐᓂᐊᖅᑐᑦ ᓄᓘᔮᓕᕆᓂᕐᒥ ᐱᓗᐊᙳᓱᒻᒪᑕ ᑖᒃᑯᓇᓂ ᓄᓇᓕᓐᓂᑦ ᓄᓘᔮᓕᕆᓂᖏᓐᓂ.    

 

ᐊᖏᕈᑎᓂᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᒪᒋᔭᔅᓴᒫᖃᕐᖓᑕ ᐊᐅᓚᑦᑎᖃᑦᑕᓂᐊᓂᕐᓂᕐᒥᒃ ᐃᓚᒌᒃᑐᓄᑦ ᑮᓇᐅᔭᓂᑦ, 

ᐱᖃᓯᐅᑎᓪᓗᒋᑦ ᒪᑯᐊ ᖃᐅᔨᓴᖃᑦᑕᕐᓗᑎᒃ ᑲᔪᓯᑎᑦᑎᖃᑦᑕᕐᓗᑎᓪᓗ ᑐᔅᓯᕋᐅᑎᓂᑦ, ᑮᓇᐅᔭᖅᑖᑎᑦᑎᖃᑦᑕᕐᓗᑎᒃ, 

ᐊᐅᓚᑦᑎᖃᑦᑕᕐᓗᑎᒃ ᐃᖅᑲᓇᐃᔮᖄᑎᒌᓐᓂᖏᓐᓂᒃ ᑮᓇᐅᔭᖅᑖᐸᑦᑐᓂᑦ, ᐊᒻᒪᓗ ᐅᓂᒃᑳᓕᐅᖃᑦᕐᓗᑎᒃ ᑕᒪᒃᑮᓐᓄᑦ 

ᐹᕕᓐᓛᓐᑯᓐᓄᑦ ᐊᒻᒪᓗ ᕿᑭᖅᑕᓂᒥᐅᓄᑦ ᐃᓄᓐᓄᑦ ᖃᓄᑎᒋ ᑲᔪᓯᕙᓪᓕᐊᑎᐊᖅᑎᒋᒻᒪᖔᖅ ᑮᓇᐅᔭᑦ ᐱᓕᕆᐊᕆᕙᑦᑕᖏᓪᓗ. 

ᑕᒪᒃᑯᐊ ᑲᒪᒋᔭᐅᖃᑦᑕᓂᐊᖅᑐᑦ ᑲᑐᔾᔨᖃᑎᒌᒃᑯᑦ ᐃᓚᒌᒃᑐᓄᑦ ᑮᓇᐅᔭᓄᑦ ᑲᑎᒪᔨᕋᓛᕐᓄᑦ.  

 

ᐊᕕᑦᑐᕐᓯᒪᕕᒻᒥ ᐃᓄᓐᓄᑦ ᑲᑐᔾᔨᖃᑎᒌᖏᓪᓗᑎᒃ ᐊᒻᒪᓗ ᓇᓗᓇᐃᖅᑕᐅᓯᒪᓪᓗᑎᒃ ᐃᓄᓐᓄᑦ ᑲᑐᔾᔨᖃᑎᒌᖑᓪᓗᑎᒃ ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓂᑦ (ᓄᓇᑖᕈᑎᓂᑦ), ᑲᑐᔾᔨᖃᑎᒌᒃᑯᑦ ᐃᓱᒪᖃᕐᖓᑕ ᑐᑭᓯᓇᑦᑎᐊᕆᐊᖃᕐᓂᖅ ᐊᒻᒪᓗ 

ᑭᐅᔨᒋᔭᐅᒋᐊᖃᕐᓂᖅ ᐃᓄᓐᓄᑦ ᓯᕗᓪᓕᐸᐅᑦᑎᐅᔾᔭᐅᒋᐊᖃᕐᓂᖓᓂᒃ ᐊᐅᓚᑦᑎᓂᕐᒧᑦ ᐃᓚᒌᒃᑐᓄᑦ ᑮᓇᐅᔭᓂᑦ. ᑲᑐᔾᔨᖃᑎᒌᒃᑯᑦ 

ᑲᑦᑐᖓᐃᕐᓯᒪᔪᑦ ᑕᑯᖅᑯᔾᔨᒋᐊᖃᕐᓂᕐᒥᒃ ᖃᓄᖅ ᐃᓚᒌᒃᑐᓄᑦ ᑮᓇᐅᔭᑦ ᓴᖅᑮᕙᓪᓕᐊᒻᒪᖔᖅ ᐱᓪᓚᑦᑖᓂᑦ ᑕᑯᔭᔅᓴᐅᔪᓂᑦ 

ᓈᒻᒪᑦᑐᓂᑦ ᐊᑑᑎᓂᖃᕐᓂᖏᓐᓂᒃ ᐃᓚᒌᓄᑦ ᓄᓇᖅᑲᑎᒌᓄᓪᓗ, ᐊᒻᒪᓗ ᓂᕆᐅᑦᑐᑎᒃ ᑮᓇᐅᔭᖅᑖᐸᑦᑐᑦ  

ᓇᐅᑦᑎᕐᓱᖃᑦᑕᓂᐊᕐᓂᖏᓐᓂᒃ ᐅᓂᒃᑳᓕᐅᖃᑦᑕᓂᐊᕐᓂᖏᓐᓂᓪᓗ ᖃᓄᖅ ᑮᓇᐅᔭᑦ ᐊᑐᓚᐅᕐᒪᖔᑕ ᐱᓕᕿᐊᓄᑦ 

ᐸᕐᓇᑕᐅᓯᒪᔪᓄᓪᓗ ᓇᓗᓇᐃᔭᕐᓯᒪᑦᑎᐊᖃᑦᑕᕐᓗᒋᑦ. 

  

                                                 
1 ᑎᑎᕋᖅᑕᐅᓯᒪᔪᑦ ᐊᖏᕈᑎᓂᑦ ᓄᓇᓖᑦ ᐅᑯᐊᖑᓂᐊᖅᑐᑦ ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᓴᓂᕋᔭᒃ, ᐃᒡᓗᓕᒃ ᐊᒻᒪᓗ ᒥᑦᑎᒪᑕᓕᒃ.   



 

 

2 
ᐃᓚᒌᒃᑐᓄᑦ ᑮᓇᐅᔭᑦ 

ᑐᔅᓯᕋᐅᑎᓄᑦ ᑐᓂᓯᖃᑦᑕᓂᕐᒧᑦ ᐊᑐᐊᒐᑦ 

1.1 ᑐᔅᓯᕋᐅᓯᐅᖁᔨᔾᔪᑏᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᑲᑐᔾᔨᖃᑎᒌᒃᑯᑦ) ᒫᓐᓇ ᑐᔅᓯᕋᐅᑎᓂᑦ ᐱᖃᑦᑕᕐᓂᐊᓕᕐᒥᒻᒪᑕ ᐃᓚᒌᒃᑐᓄᑦ ᑮᓇᐅᔭᓂᑦ 

ᐱᓇᓱᐊᕈᑎᓂᑦ ᑮᓇᐅᔭᖅᑖᑎᑦᑎᒍᑎᔅᓴᓄᑦ. 

 

ᑲᑎᑦᑐᒋᑦ ᑮᓇᐅᔭᑦ ᐊᑐᐃᓐᓇᐃᑦ ᒫᓐᓇ ᑮᓇᐅᔭᓄᑦ ᐊᐅᓚᕕᑦᑎᓐᓂ ᐊᕐᕌᒍᒥ ᐱᓕᕆᐊᔅᓴᓄᑦ ᐃᑲᔫᑎᓕᓐᓄᑦ ᐱᔾᔪᑎᖏᓐᓄᑦ 

ᐃᓚᒌᒃᑐᓄᑦ ᑮᓇᐅᔭᑦ ᐊᒥᓲᓂᓖᑦ $750,000.   

 

ᖃᓄᖅ ᐱᓇᓱᐊᕈᓐᓇᕐᒪᖔᔅᓯ 

ᑖᒃᑯᐊ ᐅᖃᓕᒫᑦᑎᐊᕐᓗᒋᑦ ᐊᑐᐊᒐᐃᑦ ᑐᔅᓯᕋᐅᓯᐅᕆᐊᓚᐅᙱᓂᕐᓂᒃ, ᐊᒻᒪᓗ ᖃᕋᓴᐅᔭᕐᓅᓂᐊᖅᑲᑎᑦ ᐱᓇᓱᐊᕈᑏᑦ ᓈᒪᔪᑦ 

ᐃᑭᐊᖅᑭᕕᖓᓐᓃᑦᑐᑦ ᐅᕙᙵᑦ www.qia.ca ᐅᕝᕙᓘᓐᓃᑦ ᑐᔅᓯᕋᕐᓗᑎᑦ ᑎᑎᖅᑲᓂᑦ ᕿᑭᖅᑕᓂᒃᑯᓐᓂ. ᐱᓇᓱᐊᖃᑦᑕᕋᔭᖅᑐᑦ 

ᑎᓕᐅᖅᑕᐅᒻᒥᔪᑦ ᐅᖄᓚᖃᑦᑕᐅᖁᔨᓪᓗᑎᒃ ᓄᓇᓕᓐᓂᑦ ᐱᕙᓪᓕᐊᔪᓕᕆᔨᒧᑦ ᑐᔅᓯᕋᐅᓯᐅᓕᕋᐃᑉᐸᑕ 

ᐱᔭᕇᕐᓯᒪᑦᑎᐊᕋᓗᐊᕐᒪᖔᑦ ᖃᐅᔨᒪᑦᑎᐊᖃᑦᑕᓂᐊᕐᖓᑕ, ᐱᑦᑎᐊᕐᓯᒪᒐᓗᐊᕐᒪᖔᑕ ᐊᒻᒪᓗ ᑮᓇᐅᔭᖅᑖᕈᓐᓇᕋᔭᕐᒪᖔᑕ.  

 

ᑐᔅᓯᕋᐅᑏᑦ ᑐᓂᔭᐅᖃᑦᑕᕈᓐᓇᖅᑐᑦ ᐊᑐᕐᓗᑎᒃ ᓇᓕᑐᐃᓐᓇᖏᓐᓂᒃ ᑖᒃᑯᓂᖓ ᐊᑐᕋᔅᓴᐅᕙᑦᑐᓂᑦ: 

 ᐃᕐᖐᓈᖅᑕᐅᑎᒃᑯᑦ ᐅᕗᖓ info@qia.ca; 

 ᓱᒃᑲᔪᒃᑯᑦ ᐅᕗᖓ (867) 979-3238; 

 ᓇᒻᒥᓂᖅ ᐋᓪᓗᒋᑦ ᑲᑐᔾᔨᖃᑎᒌᒃᑯᓐᓄᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᒃᑯᑦ ᓄᓇᓕᓐᓂᑦ ᑐᓴᐅᒪᖃᑦᑕᐅᑎᓂᕐᒧᑦ 

ᑐᖅᑲᑕᕐᕕᖓᓐᓄᑦ; ᐅᕝᕙᓘᓐᓃᑦ 

 ᑎᑎᖅᑲᓂᐊᕐᕕᒃᑯᑦ ᐅᕝᕙᓘᓐᓃᑦ ᓱᒃᑲᓂᕐᓴᒃᑯᑦ ᑎᑎᖅᑲᓂᐊᕐᕕᒃᑯᑦ: 

Community Development Coordinator 

Qikiqtani Inuit Association  

Igluvut Building, 2nd floor 

P.O. Box 1340 Iqaluit, NU X0A 0H0 

 

ᐱᔭᕇᕐᓯᒪᑦᑎᐊᖅᑐᑦ ᑭᓯᐊᓂ ᑐᔅᓯᕋᐅᑏᑦ ᐃᓱᒪᒋᔭᐅᒋᐊᖃᑦᑕᓂᐊᖅᑐᑦ ᐃᓚᒌᒃᑐᓄᑦ ᑮᓇᐅᔭᓄᑦ ᐃᑲᔫᑎᔅᓴᓄᑦ. ᐱᓇᓱᐊᕐᓯᒪᔪᑦ 

ᖃᐅᔨᒋᐊᑦᑎᐊᖃᑦᑕᖁᔭᐅᕗᑦ ᐱᔭᐅᓐᓂᕋᓗᐊᕐᒪᖔᑕ ᓄᓇᓕᓐᓂᑦ ᐱᕙᓪᓕᐊᔪᓕᕆᔨᒧᑦ.  

 

ᐱᓕᕆᐊᖑᔪᒪᔪᖅ ᐱᕕᖃᕐᕕᒋᓂᐊᖅᑕᖏᑎᒍᑦ ᐱᔭᕆᐊᑐᓗᐊᕐᓂᐊᖅᑲᑦ ᐅᕝᕙᓘᓐᓃᑦ ᑭᓪᓕᖃᕐᕕᖏᑎᒍᑦ, ᐱᓇᓱᐊᖅᑐᖅ 

ᑎᓕᐅᖅᑕᐅᕗᑦ ᑎᑎᕋᕐᓯᒪᖁᓪᓗᒋᑦ ᑕᒪᒃᑯᓂᖓ ᑐᔅᓯᕋᐅᑎᖏᓐᓂᒃ. ᐱᓇᓱᐊᖅᑐᓕᒫᑦ ᖃᐅᔨᒃᑲᖅᑕᐅᒐᔭᖅᑐᑦ ᑐᔅᓯᕋᐅᑎᖏᑦ 

ᐊᖏᖅᑕᐅᓂᕐᒪᖔᑕ ᐅᕝᕙᓘᓐᓃᑦ ᐊᖏᖅᑕᐅᓂᖏᒻᒪᖔᑕ ᕿᒥᕐᕈᔭᐅᓚᐅᖅᑎᓪᓗᒋᑦ ᑲᑎᒪᔨᕋᓛᕐᓄᑦ.  

2.0 ᐃᓚᒌᒃᑐᓄᑦ ᑮᓇᐅᔭᑦ 

2.1 ᐱᔾᔪᑎᖏᑦ ᐃᓚᒌᒃᑐᓄᑦ ᑮᓇᐅᔭᑦ 

ᐱᔾᔪᑎᖏᑦ ᐃᓚᒌᒃᑐᓄᑦ ᑮᓇᐅᔭᑦ ᐋᖅᑭᑦᑕᐅᓯᒪᔪᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ 

ᐊᒻᒪᓗ ᕿᑭᖅᑕᓂᒃᑯᓐᓂ ᐋᖅᑭᔅᓱᐃᕙᓪᓕᐊᑎᓪᓗᒋᑦ ᐊᐅᓚᓂᕐᒧᑦ ᐋᖅᑭᓯᒪᓂᕆᓂᐊᖅᑕᖏᓐᓂᒃ ᑮᓇᐅᔭᓄᑦ. ᐃᓚᒌᒃᑐᓄᑦ 

ᑮᓇᐅᔭᑦ ᐋᖅᑭᑦᑕᐅᓯᒪᒻᒪᑕ ᐃᑲᔫᑎᖃᖁᓪᓗᒋᑦ ᑭᒃᑯᑐᐃᓐᓇᕐᓂᑦ ᓄᓇᓕᓐᓂᓪᓗ ᐃᒫᒃ: 

ᐃ) ᓴᖅᑮᓗᑎᒃ ᐱᓇᓱᐊᕋᔅᓴᓂᑦ ᐱᓕᕆᔪᓐᓇᕐᓯᕙᓪᓕᐊᓂᕐᒧᑦ ᐊᒻᒪᓗ ᐃᖅᑲᓇᐃᔭᖃᑎᒌᓐᓂᕐᒧᑦ ᓴᖅᑭᔭᕐᐸᒌᖅᑐᓂᑦ 

ᐱᓕᕆᔪᓐᓇᖅᑐᓄᑦ ᓄᓇᓕᓐᓂᑦ;   

3 
ᐃᓚᒌᒃᑐᓄᑦ ᑮᓇᐅᔭᑦ 

ᑐᔅᓯᕋᐅᑎᓄᑦ ᑐᓂᓯᖃᑦᑕᓂᕐᒧᑦ ᐊᑐᐊᒐᑦ 

ᐱ) ᖃᐅᔨᒪᒋᐊᑦᑎᐊᕐᓗᑎᒃ ᓈᒻᒪᑦᑐᒥᒃ ᐃᓚᐃᓐᓈᖏᑦᑐᒥᓪᓗ ᑐᓂᓯᐅᖅᑲᐃᒐᓗᐊᕐᒪᖔᑕ ᐊᑦᑐᐃᓂᖏᓐᓄᑦ ᐊᒻᒪᓗ 

ᐃᑲᔫᓯᐊᖅᑖᕈᑎᑐᖏᓐᓂᒃ ᐃᓗᐊᓂ ᓄᓇᓖᑦ ᓄᓇᓕᒡᒍᑎᓂᓪᓗ ᐊᒻᒪᓗ ᐃᓄᓕᒫᓂᑦ ᑭᖑᕚᕇᓂᑦ;  

 

ᑎ) ᐋᖅᑭᐅᒪᑎᑦᑎᓗᑎᒃ ᑲᔪᓯᓐᓇᖅᑐᒥᒃ ᓄᓇᓕᓐᓂᑦ ᐱᕙᓪᓕᐊᑎᑦᑎᓂᕐᒧᑦ ᑐᕌᒐᕐᓂᑦ;  

 

ᑭ) ᐱᐅᓯᑎᑦᑎᒋᐊᕐᓗᑎᒃ ᐃᓅᓯᒃᑯᑦ ᐃᓕᖅᑯᓯᒃᑯᑦ ᖃᓄᐃᒍᑕᐅᔪᓂᑦ ᑐᔅᓯᕋᐅᑕᐅᓯᒪᔪᖅ ᐸᓚᕐᔫᒥᑎᑦᑎᒋᐊᕈᑎᔅᓴᖅ 

ᐅᕝᕙᓘᓐᓃᑦ ᐋᖅᑭᒋᐊᕈᑎᔅᓴᖅ ᑲᔪᓯᑦᑎᐊᓂᙱᑉᐸᑦ ᐅᕝᕙᓘᓐᓃᑦ ᓂᕆᐅᓇᙱᑦᑐᓂᑦ ᐊᑦᑐᐃᓂᖃᕐᓂᖅᑲᑕ;  

 

ᒋ) ᐊᑐᖅᑎᑦᑎᒋᐊᒃᑲᓂᕐᓗᑎᒃ ᑐᑭᓯᐅᒪᖃᑎᒌᓐᓂᕐᒥᒃ ᐊᒻᒪᓗ ᐃᓕᓐᓂᐊᓂᕐᒥᒃ;  

 

ᒥ) ᖃᐅᔨᒪᒋᐊᑦᑎᐊᕐᓗᑎᒃ ᑐᑭᓯᓇᑦᑎᐊᕋᓗᐊᕐᒪᖔᑕ ᑭᐅᔨᒋᔭᐅᔪᓐᓇᑦᑎᐊᕋᓗᐊᕐᒪᖔᑕᓗ;  

 

ᓂ) ᐊᒥᓱᕈᖅᑎᑦᑎᒋᐊᒃᑲᓂᕐᓗᑎᒃ ᐱᓇᓱᐊᕋᔅᓴᓂᑦ ᐃᓄᐃᑦ ᐱᖃᑕᐅᖁᓪᓗᒋᑦ ᓄᓘᔮᓕᕆᓂᕐᒥ; 

 

ᓯ) ᑕᑯᖅᑯᔾᔨᓗᑎᒃ ᑭᐅᔨᒋᔭᐅᔪᓐᓇᕐᓂᖏᓐᓂᒃ ᑐᑭᓯᓇᕈᓐᓇᕐᓂᖏᓐᓂᓪᓗ ᐃᓄᓐᓄᑦ ᐃᓚᒌᒃᑐᓄᑦ ᑮᓇᐅᔭᑦ 

ᐊᑐᖅᑕᐅᓂᖏᓐᓄᑦ;  

 

ᓕ) ᓇᓗᓇᐃᕐᓯᓗᑎᒃ ᐊᑲᐅᓈᕐᓂᖓᓂᓗ ᐊᑐᕆᐊᖃᑦᑕᕐᓗᑎᒃ ᐱᓇᓱᐊᕋᔅᓴᓂᑦ ᐱᕙᓪᓕᐊᑎᑦᑎᓂᐊᕐᖓᑕ ᓄᑖᓂᑦ 

ᓴᖅᑭᔮᕐᐸᒌᖅᑐᓂᓪᓗ ᑐᑭᒧᐊᒍᑎᔅᓴᓂᑦ ᑲᑐᔾᔨᖃᑎᒌᓐᓂᕐᒥᒃ ᐊᒻᒪᓗ ᓇᓕᒧᑎᑦᑎᓂᕐᒧᑦ ᑮᓇᐅᔭᖃᖅᑎᑦᑎᔨᐅᕙᑦᑐᓂᑦ 

ᐊᓯᖏᓐᓂᒃ ᑲᑐᔾᔨᖃᑕᐅᔪᓂᑦ; ᐊᒻᒪᓗ 

 

ᔨ) ᑐᑭᓯᐅᒪᔾᔪᑎᔅᓴᖃᖅᑎᑦᑎᖃᑦᑕᕐᓗᓂ ᓇᐅᑦᑎᕐᓱᖃᑦᑕᓂᒃᑯᑦ ᖃᐅᔨᓴᖃᑦᑕᓂᒃᑯᓪᓗ ᐃᑲᔫᑎᖃᖃᑦᑕᓂᐊᖅᑐᑦ ᐊᒻᒪᓗ 

ᓄᑖᙳᕆᐊᖅᑕᐅᑎᑦᑎᖃᑦᑕᓂᐊᖅᑐᓂᑦ ᐃᓚᒌᒃᑐᓄᑦ ᑮᓇᐅᔭᓂᑦ ᓯᕗᓪᓕᕐᐹᑦ ᐱᖓᓲᔪᖅᑐᑦ ᐊᕐᕌᒍᑦ ᓈᑉᐸᑕ, ᐊᒻᒪᓗ 

ᐱᖓᓱᑦ ᐊᕐᕌᒍᑦ ᓇᔭᕋᐃᑉᐸᑕ ᑖᔅᓱᒪ ᑭᖑᓂᐊᒍᑦ, ᒪᓕᑦᑐᒋᑦ ᐊᖏᕈᑏᑦ.   

 

ᐃᓚᒌᒃᑐᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ ᖃᐅᔨᓴᖃᑦᑕᓂᐊᖅᑐᑦ ᑐᔅᓯᕋᐅᑎᓕᒫᓂᑦ ᖃᐅᔨᒪᑦᑎᐊᖃᑦᑕᓂᐊᕐᖓᑕ ᐱᓕᕆᐊᑦ 

ᐅᕝᕙᓘᓐᓃᑦ ᐸᕐᓇᐅᑏᑦ ᐃᓚᒌᒃᑐᓄᑦ ᑮᓇᐅᔭᖅᑖᕈᑕᐅᕙᑦᑐᑦ ᓈᒻᒪᒃᑲᓗᐊᕐᒪᖔᑕ ᐊᑕᐅᓯᕐᒧᑦ ᐊᒥᓲᓂᕐᓴᓄᓪᓘᓐᓃᑦ 

ᐱᔾᔪᑎᖏᓐᓄᑦ. 

2.2 ᐊᑐᐃᓐᓇᐃᑦ ᑮᓇᐅᔭᑦ 

ᑲᑐᔾᔨᖃᑎᒌᒃᑯᑦ ᐹᕕᓐᓛᓐᑯᓪᓗ ᐊᖏᖃᑎᒌᓯᒪᔪᑦ ᓈᒻᒪᔅᓯᑎᑦᑎᖃᑦᑕᓂᐊᕐᓂᖏᓐᓂᒃ ᐊᕐᕌᒍᑕᒫᑦ ᐃᑲᔫᑕᐅᖃᑦᑕᓂᐊᖅᑐᓂᑦ 

ᑕᐃᒪᐃᓪᓗᐊᖅᑐᓂᑦ ᑎᑭᐅᒪᖃᑦᑕᕐᓗᑎᒃ $375,000ᓄᑦ, ᐱᖓᓲᔪᖅᑐᓄᑦ ᐊᕐᕌᒍᓄᑦ. ᑲᑐᔾᔨᖃᑎᒌᒃᑯᑦ ᑲᑦᑐᖓᐃᕈᑎᖃᕐᓯᒪᔪᑦ 

ᐊᒥᓲᓂᕐᐹᖏᓐᓄ ᑎᑭᐅᒪᒍᓐᓇᖅᑐᓂᑦ ᑮᓇᐅᔭᓂᑦ ᐊᕐᕌᒍᑕᒫᑦ; ᐃᒫᒃ ᑐᑭᓕᒃ ᐃᓚᒌᒃᑐᓄᑦ ᑮᓇᐅᔭᑦ ᐃᓕᔭᐅᖃᑦᑕᓂᐊᖅᑐᑦ 

ᐋᖅᑭᓯᒪᔪᑦ ᐃᒪᓐᓇᓄᑦ $750,000  ᐊᕐᕌᒍᑕᒫᑦ 2014-15ᒥ ᐱᒋᐊᕐᓗᑎᒃ 2019-20ᒧᑦ ᑎᑭᓪᓗᒍ. ᐱᖓᓲᔪᖅᑐᑦ ᐊᕐᕌᒍᑦ 

ᓈᑉᐸᑕ, ᑲᑐᔾᔨᖃᑎᒌᒃᑯᑦ ᐹᕕᓐᓛᓐᑯᓪᓗ ᖃᐅᔨᓴᕋᔭᖅᑐᑦ ᖃᓄᑎᒋ ᐊᑐᕐᓂᖃᕐᓯᒪᑎᒋᒻᒪᖔᑦ ᑮᓇᐅᔭᑦ ᐊᒻᒪᓗ 

ᑐᑭᑖᕈᑎᖃᕋᔭᖅᑐᑎᒃ ᑲᔪᓯᑎᑦᑎᓂᐊᕐᒪᖔᕐᒥᒃ ᑕᒪᑐᒥᖓ ᐱᖓᓱᓄᑦ ᐊᕐᕌᒍᓄᑦ ᐋᖅᑭᓯᒪᖃᑦᑕᕐᓗᑎᒃ ᐱᓕᕆᐊᖅ 

ᐊᐅᓚᓂᓕᒫᖓᓂ.   

 

ᐊᕐᕌᒍᑕᒫᑦ, ᑲᑐᔾᔨᖃᑎᒌᒃᑯᑦ ᒪᕐᕈᐊᑎᕐᓗᑎᒃ ᑐᔅᓯᕋᐅᓯᐅᖁᔨᔾᔪᑎᖃᖃᑦᑕᓂᐊᕐᖓᑕ, ᐅᐱᕐᖔᒃᑯᑦ ᐅᑭᐊᔅᓵᑯᓪᓗ ᑮᓇᐅᔭᓂᑦ 

ᐊᑐᐃᓐᓇᐅᑎᑦᑎᖃᑦᑕᕐᓗᑎᒃ. ᐅᐱᕐᖔᒃᑯᑦ, ᑲᑐᔾᔨᖃᑎᒌᒃᑯᑦ ᐊᑐᐃᓐᓇᕈᖅᑎᑦᑎᖃᑦᑕᓂᐊᖅᑐᑦ ᑮᓇᐅᔭᓂᑦ ᐃᓘᓐᓇᖏᓐᓂᒃ 

$750,000ᓂᑦ, ᐊᒻᒪᓗᑦᑕᐅᖅ ᖃᑦᑎᑐᐃᓐᓇᐃᑦ ᑲᔪᓯᓯᒪᔪᑦ ᐊᕐᕌᒍᒥ ᐊᑐᓚᐅᖅᑕᖓᓐᓂ. ᐊᒥᓲᓂᖏᑦ ᑮᓇᐅᔭᑦ ᐊᑐᐃᓐᓇᐃᑦ 

ᐅᑭᐊᔅᓵᒃᑯᑦ ᒪᓕᒃᑲᔭᕐᒥᔪᑦ ᐱᔾᔪᑕᐅᔪᓄᑦ ᐱᖃᓯᐅᑎᓪᓗᒋᑦ, ᑭᓯᐊᓂ ᑖᒃᑯᓄᖓ ᑭᓪᓕᖃᔾᔮᖏᑦᑐᑦ ᑮᓇᐅᔭᓄᑦ ᑐᓂᔭᐅᓯᒪᔪᓄᑦ 

ᐅᐱᕐᖔᒃᑯᑦ ᑮᓇᐅᔭᖃᖅᑎᑦᑎᓂᒥᓂᖏᓐᓂᒃ, ᐊᒥᓲᓂᖏᑦ ᐊᒻᒪᓗ ᓈᒻᒪᓐᓂᖏᑦ ᑐᔅᓯᕋᐅᑏᑦ ᐱᔭᐅᖃᑦᑕᖅᑐᑦ, ᐊᒻᒪᓗ  

ᑐᔅᓯᕋᐅᑎᓄᑦ ᑐᓂᓯᖃᑦᑕᓂᕐᒧᑦ ᐊᑐᐊᒐᑦ 

ᑎᓕᓯᖃᑦᑕᕐᓂᖏᑦ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ. ᑮᓇᐅᔭᑦ ᐊᑐᖅᑕᐅᓂᙱᑦᑐᑦ ᐊᒥᐊᒃᑯᑦ ᑲᔪᓯᑎᑕᐅᖃᑦᑕᓂᐊᖅᑐᑦ 

ᐊᕐᕌᒍᒋᓂᐊᖅᑕᖓᓐᓄᑦ.  

 

ᐃᓚᒌᒃᑐᓄᑦ ᑮᓇᐅᔭᓂᑦ ᐃᑲᔫᓯᐊᖅᑖᖅᑐᒥᓃᑦ ᐊᑕᐅᓯᐊᕐᓗᑎᒃ ᐅᕝᕙᓘᓐᓃᑦ ᐊᑕᐅᓯᐊᕋᑎᒃ−ᐊᕐᕌᒍᓂᑦ ᐱᓕᕆᐊᕐᒧᑦ 

ᐸᕐᓇᐅᒻᒧᓘᓐᓃᑦ ᓇᓗᓇᐃᒃᑯᑕᐅᙱᑦᑐᖅ ᐃᑲᔫᓯᐊᖅᑖᖅᑐᒥᓃᑦ ᑲᑐᔾᔨᖃᑎᒌᑦ ᑮᓇᐅᔭᖅᑖᕋᔭᕆᐊᔅᓴᖏᓐᓂᒃ ᐱᓕᕆᐊᕐᒧᑦ 

ᐅᕝᕙᓘᓐᓃᑦ ᐊᔾᔨᐸᓗᖏᓐᓄᑦ ᐱᓕᕆᐊᕐᓄᑦ ᓯᕗᓂᔅᓴᑎᓐᓂ. ᓯᕗᓂᔅᓴᑎᓐᓂ ᑮᓇᐅᔭᖃᖅᑎᑦᑎᒍᑕᐅᖃᑦᑕᕋᔭᖅᑐᑦ 

ᒪᓕᖃᑦᑕᕋᔭᖅᑐᑦ ᐊᒥᓱᓂᑦ ᐱᔾᔪᑕᐅᔪᓂᑦ, ᐱᖃᓯᐅᑎᓪᓗᒋᑦ ᑲᔪᓯᓯᒪᓂᖏᑦ ᐊᒻᒪᓗ ᐱᒻᒪᕆᐅᓂᖏᑦ ᐱᓕᕆᐊᖑᖃᑦᑕᕐᓯᒪᔪᑦ, 

ᓈᒻᒪᓐᓂᖏᑦ ᓯᕗᓂᔅᓴᑎᓐᓂ ᑐᔅᓯᕋᐅᑕᐅᖃᑦᑕᓂᐊᖅᑐᑦ, ᐊᒻᒪᓗ ᐱᔾᔪᑎᖏᓐᓄᑦ ᓈᒻᒪᓐᓂᖏᑦ ᐃᓚᒌᒃᑐᓄᑦ ᑮᓇᐅᔭᑦ 

ᐱᔾᔪᑎᖏᓐᓄᑦ ᐊᒻᒪᓗᑦᑕᐅᖅ ᑲᒪᒋᔭᐅᓪᓗᐊᑕᖅᑐᓄᑦ ᑮᓇᐅᔭᖃᖅᑎᑦᑎᕕᖓᓐᓂ ᐊᑐᖅᑕᖓᓐᓂ.  

2.3 ᐱᔾᔪᑕᐅᓪᓗᐊᑕᖃᑦᑕᓂᐊᖅᑐᑦ 

ᐊᑐᓂᑦ ᑮᓇᐅᔭᖃᖅᑎᑦᑎᕕᖓᓐᓂ, ᑲᑐᔾᔨᖃᑎᒌᒃᑯᑦ ᓇᓗᓇᐃᕐᓯᓯᒪᖃᑦᑕᙳᓱᒻᒪᑕ ᐱᔾᔪᑎᒋᓪᓗᐊᑕᕐᓂᐊᖅᑕᖏᓐᓂᒃ 

ᐃᑲᔫᑎᖃᕐᓂᐊᖅᑐᓂᑦ ᓯᕗᓪᓕᐸᐅᑦᑎᐅᔾᔨᓂᕐᒥᒃ ᖃᓄᖅ ᐃᓚᒌᒃᑐᓄᑦ ᑮᓇᐅᔭᑦ ᐃᑲᔫᑕᐅᖃᑦᑕᓂᐊᕐᒪᖔᑕ. 

ᐱᔾᔪᑎᒋᔭᐅᓪᓗᐊᑕᖃᑦᑕᓂᐊᖅᑐᑦ ᐊᑑᑎᖃᕐᖓᑕ ᓇᓗᓇᐃᖅᑕᐅᓯᒪᔪᓄᑦ ᓄᓇᓖᑦ ᐱᔭᕆᐊᖃᖅᑕᖏᓐᓂᒃ, ᐊᒻᒪᓗ ᓈᒻᒪᑦᑐᑎᒃ 

ᐱᔾᔪᑎᖏᓐᓄᑦ ᐃᓚᒌᒃᑐᓄᑦ ᑮᓇᐅᔭᑦ ᐊᒻᒪᓗᑦᑕᐅᖅ ᐱᔾᔪᑎᒋᔪᒪᓯᒪᔭᖏᓐᓄᑦ ᑲᑐᔾᔨᖃᑎᒌᒃᑯᑦ. ᐱᓕᕆᐊᑦ ᐸᕐᓇᐅᑏᓪᓘᓐᓃᑦ 

ᑲᒪᔾᔪᑕᐅᓂᐊᖅᑐᑦ ᑲᒪᒋᓪᓗᐊᑕᖅᑕᖏᓐᓂᒃ, ᑐᕋᐃᓐᓇᖅᑐᒥᒃ ᑐᕋᐃᓐᓇᖏᑦᑐᒥᓪᓘᓐᓃᑦ ᓄᓇᓕᓐᓂᑦ 

ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒥ, ᓯᕗᓪᓕᐅᔾᔨᖃᑦᑕᓂᐊᖅᑐᑦ ᐃᓚᒌᒃᑐᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ.  

 

ᐱᓇᓱᐊᖅᑐᑦ ᑎᓕᐅᖅᑕᐅᕗᑦ ᑕᑯᖅᑯᔾᔨᑦᑎᐊᖃᑦᑕᖁᓪᓗᒋᑦ ᖃᓄᖅ ᑐᔅᓯᕋᐅᑎᖏᑦ ᓈᒻᒪᒻᒪᖔᑕ ᐊᑕᐅᓯᕐᒧᑦ ᐊᒥᓲᓂᕐᓴᓄᓪᓘᓐᓃᑦ 

ᐱᔾᔪᑎᓪᓗᐊᑕᖏᓐᓄᑦ ᑐᔅᓯᕋᐅᑏᑦ ᓈᒻᒪᖏᑦᑐᑦ ᐱᔾᔪᑎᒋᓗᐊᖅᑕᖏᓐᓄᑦ ᓱᓕ ᐃᓱᒪᒋᔭᐅᒋᐊᖃᑦᑕᓂᐊᖅᑐᑦ, ᑭᓯᐊᓂ 

ᕿᒥᕐᕈᔭᐅᑦᑎᐊᖏᓂᕐᓴᐅᒍᓐᓇᖅᑐᑦ ᐱᔾᔪᑕᐅᓗᐊᖅᑐᓅᖓᔪᑦ ᓴᓂᐊᓂ.  

 

ᑖᒃᑯᐊ ᓇᓗᓇᐃᖅᑕᐅᓯᒪᔪᑦ ᐱᔾᔪᑕᐅᓪᓗᐊᑕᕐᓂᐊᕐᓂᖏᓐᓂᒃ: 

1. ᒪᑭᑕᑦᑎᐊᕈᓐᓇᖅᑐᑦ ᓄᓇᓖᑦ: ᐱᓕᕆᐊᑦ ᐸᕐᓇᐅᑏᓪᓗ ᓴᓇᔭᐅᓯᒪᔪᑦ ᐱᕚᓪᓕᑎᑦᑎᒍᑎᖃᕈᓐᓇᖅᑐᑦ ᓄᓇᓖᑦ 

ᐱᓕᕆᔪᓐᓇᕐᓂᖏᓐᓂᒃ ᐊᑑᑎᖃᕐᓂᐊᖅᑐᑦ ᐊᔅᓱᕉᑕᐅᒍᓐᓇᖅᑐᓄᑦ ᓄᓘᔮᓕᕆᓂᖅ ᐱᔾᔪᑎᒋᓪᓗᒍ. 

ᒪᑭᑕᑦᑎᐊᕈᓐᓇᖅᑐᑦ ᓄᓇᓖᑦ ᓇᓗᓇᐃᖅᑕᐅᒍᓐᓇᕐᖓᑕ ᐃᒫᒃ ᓈᒪᔪᓂᑦ ᓴᖅᑭᔮᖅᑐᒥᒃ, ᑮᓇᐅᔭᓕᐅᕋᓱᐊᕈᑎᔅᓴᓂᑦ, 

ᐃᓅᓯᒃᑯᑦ, ᐃᓕᖅᑯᓯᒃᑯᑦ ᐊᕙᑎᓕᕆᓂᒃᑯᓪᓗ ᐱᖁᑎᖃᑦᑎᐊᕐᓂᖏᓐᓂᒃ (ᐃᓚᓕᐅᑎᓪᓗᒋᑦ ᓈᒻᒪᑦᑐᒥᒃ 

ᐱᖁᑎᕐᔪᐊᖃᕐᓂᖏᓐᓂᒃ ᐊᐅᓚᔾᔪᑎᔅᓴᓂᑦ ᐊᒻᒪᓗ ᒐᕙᒪᖃᑦᑎᐊᖅᑐᑎᒃ), ᐱᔭᕆᐊᖃᓗᐊᕐᐸᑦᑕᖏᑦ ᑕᒪᕐᒥᒃ 

ᓄᓇᖅᑲᑎᒌᓕᒫᑦ ᐊᑐᕈᓐᓇᖁᓪᓗᒋᑦ, ᐊᒻᒪᓗ ᓄᓇᓖᑦ ᐃᓕᑦᑐᕈᓐᓇᕐᓂᖏᓐᓂᒃ ᐊᒻᒪᓗ ᖃᓄᖅᑑᕆᐊᕈᓐᓇᕐᓂᖏᓐᓂᒃ 

ᐃᓗᐊᓂ ᓯᓚᑖᓂᓗ ᐅᖁᒪᐃᑦᑐᒃᑰᕈᑕᐅᔪᓄᑦ.  

 

ᑐᔅᓯᕋᐅᑏᑦ ᓴᓇᔭᐅᓯᒪᔪᑦ ᐃᑲᔫᑎᖃᕈᒫᕐᓂᐊᕐᓗᑎᒃ ᒪᑭᑕᑦᑎᐊᕈᓐᓇᖅᑐᓄᑦ ᓄᓇᓕᓐᓄᑦ ᐱᖃᓯᐅᔾᔨᓯᒪᒍᓐᓇᕐᖓᑕ 

ᒪᑯᓂᖓ, ᑭᓯᐊᓂ ᑖᒃᑯᓄᖓᐃᓐᓇᖅ ᑭᓪᓕᖃᙱᑦᑐᑦ ᑲᒪᔾᔪᑕᐅᒐᔭᖅᑐᓄᑦ ᒪᑯᓂᖓ ᓲᕐᓗ ᐱᔾᔪᑎᖃᖅᑐᓄᑦ 

ᓄᓇᓕᓐᓂᑦ ᐊᑦᑕᓇᖅᑐᒦᑦᑕᐃᓕᑎᑦᑎᓂᖅ, ᓄᓇᖅᑲᑎᒌᓂᑦ ᐊᑕᐅᓯᐅᖃᑎᒌᑦᑎᑦᑎᓂᕐᒥᒃ, ᐱᙳᐊᖅᑐᓕᕆᓂᕐᒥᒃ, ᐃᓅᑉ 

ᖃᓄᐃᓐᓂᖓᓂᒃ ᖃᓄᐃᙱᑦᑎᐊᕆᐊᖃᕐᓂᖓᓂᓪᓗ, ᓂᕿᔅᓴᖃᑦᑎᐊᓂᕐᒥᒃ, ᓴᓇᐅᒐᕐᓂᑦ ᐃᓕᖅᑯᓯᕐᒥᓪᓗ, ᐊᒻᒪᓗ 

ᐊᕙᑎᓕᕆᓂᕐᒥᒃ ᑲᒪᔨᐅᓂᕐᒥᒃ.   

 

2. ᒪᑭᑕᑦᑎᐊᖅᑐᑦ ᐃᓚᒌᑦ: ᐱᓕᕆᐊᑦ ᐸᕐᓇᐅᑏᓪᓗ ᓴᓇᔭᐅᓯᒪᔪᑦ ᐃᓚᒌᓄᑦ ᐱᓕᒻᒪᔅᓴᕈᑕᐅᓂᐊᖅᑐᑦ 

ᐱᓕᕆᔾᔪᑎᖃᕈᑕᐅᓂᐊᖅᑐᓪᓗ ᐃᓕᑦᑐᕆᐊᖃᖅᑎᓪᓗᒋᑦ ᐊᓯᔾᔨᕐᓂᐅᔪᓂᑦ ᐊᔅᓱᕈᕐᓇᖅᑐᓂᓪᓗ ᓴᖅᑭᕈᓐᓇᖅᑐᓂᑦ 

ᐃᓚᒋᔭᐅᔪᒥᒃ ᐅᕝᕙᓘᓐᓃᑦ ᐊᒥᓱᓂᑦ ᐃᓚᖏᓐᓂᒃ ᐃᖅᑲᓇᐃᔭᖅᑐᖃᖅᑎᓪᓗᒍ ᓄᓘᔮᓕᕆᓂᕐᒥ. ᐱᓇᓱᐊᕋᔅᓴᐃᑦ  

ᑐᔅᓯᕋᐅᑎᓄᑦ ᑐᓂᓯᖃᑦᑕᓂᕐᒧᑦ ᐊᑐᐊᒐᑦ 

ᐱᓕᕆᐊᕐᒨᖓᔪᑦ ᐊᑦᑐᐃᓂᖃᙳᓱᒻᒪᑕ ᐃᓚᒋᔭᐅᔪᓕᒫᓄᑦ, ᐊᒻᒪᓗ ᐅᖁᒪᐃᑦᑐᓂᑦ ᓴᖅᑭᑎᑦᑎᒍᓐᓇᖅᑐᓂ 

ᓱᕋᐃᒍᓐᓇᖅᑐᓂᑦ ᐃᓚᒌᓐᓂᕐᒥᒃ ᐊᒻᒪᓗ ᓈᒻᒪᖏᑦᑐᓕᓂᕐᒧᑦ ᑎᑭᐅᑎᒍᑕᐅᒍᓐᓇᖅᑐᑎᒃ.   

 

ᑐᔅᓯᕋᐅᑏᑦ ᓴᓇᔭᐅᓯᒪᔪᑦ ᐃᑲᔫᑎᖃᕈᒫᕐᓂᐊᖅᑐᑦ ᒪᑭᑕᑦᑎᐊᖅᑐᓄᑦ ᐃᓚᒌᓄᑦ ᐱᖃᓯᐅᔾᔨᒍᓐᓇᖅᑐᑦ, ᑭᓯᐊᓂ 

ᑭᓪᓕᖃᙱᑦᑐᑦ ᑕᒪᒃᑯᓄᖓ ᐱᔾᔪᑎᓕᓐᓄᑦ ᒪᑯᓂᖓ ᓱᕐᓗ ᐃᓚᒌᓄᑦ ᑐᓴᐅᒪᖃᑦᑕᐅᑎᖃᑦᑕᓂᕐᒧᑦ, ᐃᓚᒌᑦᑎᐊᓂᕐᒥᒃ 

ᐃᓕᑉᐸᓪᓕᐊᓂᕐᒧᑦ, ᐃᖅᑲᓇᐃᔮᖃᕐᓗᓂ−ᐃᓅᓯᕐᒥ ᐋᖅᑭᓯᒪᑦᑎᐊᓂᕐᒥᒃ, ᑲᒪᒋᔭᓕᓐᓂᑦ ᐊᔅᓱᕈᕐᓇᖅᑐᓂᑦ, ᐊᒻᒪᓗ 

ᑮᓇᐅᔭᓕᕆᓂᕐᒥᒃ.   

 

3. ᐃᖅᑲᓇᐃᔮᔅᓴᓄᑦ ᐸᕐᓇᓯᒪᓂᖅ: ᐱᓕᕆᐊᑦ ᐅᕝᕙᓘᓐᓃᑦ ᐸᕐᓇᐅᑏᑦ ᓴᓇᔭᐅᓯᒪᔪᑦ ᓯᕗᓂᔅᓴᑎᓐᓂ ᐃᓄᓐᓂᑦ 

ᐃᖅᑲᓇᐃᔭᖅᑎᖃᕈᑕᐅᔪᓐᓇᖅᑐᑦ ᐃᓕᙵᔪᓄᑦ ᐱᓕᕆᔾᔪᑎᔅᓴᓕᓐᓄᓪᓗ ᐃᖅᑲᓇᐃᔮᖃᕈᓐᓇᓂᕐᒧᑦ ᐱᓕᕆᐊᕐᒥ. 

ᐱᒻᒪᕆᐅᒻᒪᑦ ᐃᓄᐃᑦ ᐊᐅᓚᔾᔪᑕᐅᒋᐊᓕᓐᓂᑦ ᑲᒪᒋᔭᖃᕈᓐᓇᕐᓂᖏᑦ ᐃᖅᑲᓇᐃᔭᕐᓂᕐᒥ ᐱᓕᕆᐊᕐᒥ, ᐊᒻᒪᓗ 

ᐃᓕᙵᔭᕆᐊᖃᕐᖓᑕ ᐃᓕᙵᔭᕆᐊᓕᖏᓐᓂᒃ ᕿᓂᖃᑦᑕᓂᐊᖅᑎᓪᓗᒋᑦ, ᐃᖅᑲᓇᐃᔮᖅᑖᖃᑦᑕᓂᐊᖅᑎᓪᓗᒋᓪᓗ 

ᐊᒻᒪᓗ ᐃᖅᑲᓇᐃᔮᖃᐃᓐᓇᕈᓐᓇᖁᓪᓗᒋᑦ, ᐊᒻᒪᓗ ᖁᕝᕙᓯᓐᓂᕐᓴᓄᑦ ᐱᕙᓪᓕᐊᒍᓐᓇᖁᓪᓗᒋᑦ ᐃᖅᑲᓇᐃᔮᖏᓐᓂ.   

 

ᑐᔅᓯᕋᐅᑏᑦ ᓴᓇᔭᐅᓯᒪᔪᑦ ᐃᑲᔫᑎᖃᕈᒫᕐᓂᐊᖅᑐᑎᒃ ᐃᖅᑲᓇᐃᔮᔅᓴᓄᑦ ᐸᕐᓇᐅᓯᒪᓂᕐᒥᒃ ᐱᖃᓯᐅᔾᔨᓯᒪᒍᓐᓇᕐᖓᑕ 

ᒪᑯᓂᖓ, ᑭᓯᐊᓂ ᑖᒃᑯᓄᖓᐃᓐᓇᑯᓗᒃ ᑭᓪᓕᖃᕋᑎᒃ ᑲᒪᔾᔪᑕᐅᖃᑦᑕᓂᐊᖅᑐᓄᑦ ᐱᔾᔪᑕᐅᔪᓂᑦ 

ᐊᑲᐅᙱᓕᐅᕈᑕᐅᔪᓂᓪᓘᓐᓃᑦ ᓲᕐᓗ ᖃᕋᓴᐅᔭᓕᕆᒍᓐᓇᕐᓂᖅ, ᖃᓪᓗᓈᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᕐᓂᖅ, ᓇᒻᒥᓂᖅ 

ᑮᓇᐅᔭᓕᕆᓂᕐᒥᒃ ᖃᐅᔨᒪᔭᐅᒐᔪᑦᑐᓂᑦ, ᐱᔪᒥᓴᐅᑎᓂᑦ ᑎᑎᕋᖃᑦᑕᓂᕐᒥᒃ ᐊᒻᒪᓗ ᐃᖅᑲᓇᐃᔮᔅᓴᒧᑦ ᐊᐱᕐᓱᖅᑕᐅᓗᓂ 

ᐃᓕᙵᔭᕆᐊᓕᖏᓐᓂᒃ.  

 

ᑕᒪᒃᑯᐊ ᓇᓗᓇᐃᖅᑕᐅᓯᒪᒐᓗᐊᖅᑎᓪᓗᒋᑦ ᕿᑭᖅᑕᓂᒃᑯᓐᓂ ᓯᕗᓪᓕᐸᐅᑦᑎᐅᔾᔭᐅᒋᐊᖃᕐᓂᖏᓐᓂᒃ ᒫᓐᓇ 

ᑮᓇᐅᔭᖃᖅᑎᑦᑎᒍᑕᐅᓛᖅᑐᓂᑦ, ᐱᓇᓱᐊᖅᑐᑦ ᓱᓕ ᑕᑯᖅᑯᔾᔨᑦᑎᐊᖃᑦᑕᖁᔭᐅᕗᑦ ᑐᔅᓯᕋᐅᑎᖏᓐᓂᒃ ᖃᐅᔨᒪᔾᔪᑎᔅᓴᓂᑦ 

ᐱᖃᓯᐅᔾᔨᖃᑦᑕᕐᓗᑎᒃ ᑕᑯᑎᑦᑎᔪᓂᑦ ᐱᓪᓚᑦᑖᓂᑦ ᓄᓇᓕᓐᓂᑦ ᐱᔭᐅᔭᕆᐊᓕᓐᓂᑦ, ᐊᒻᒪᓗ ᓇᓗᓇᐃᕐᓯᓯᒪᔪᓂᑦ ᖃᓄᖅ 

ᐱᓕᕆᐊᕆᒍᒪᔭᖏᑦ ᐅᕝᕙᓘᓐᓃᑦ ᐸᕐᓇᓯᒪᔭᖏᑦ ᐊᑑᑎᖃᕐᓂᐊᕐᒪᖔᑕ ᐱᔭᐅᔭᕆᐊᓕᒻᒧᑦ ᐊᑕᐅᓯᕐᒧᑦ ᐅᕝᕙᓘᓐᓃᑦ 

ᐊᒥᓲᓂᕐᓴᓄᑦ ᕿᑭᖅᑖᓘᑉ ᐅᐊᓐᓇᖓᓂ ᓄᓇᓕᓐᓄᑦ. 

3.0 ᐱᖃᑕᐅᔪᓐᓇᕐᓂᖅ 

3.1 ᐱᖃᑕᐅᔪᓐᓇᖅᑐᑦ ᐱᓇᓱᐊᖅᑐᑦ 

ᑖᒃᑯᐊ ᐱᓇᓱᐊᖃᑕᐅᒍᓐᓇᕋᔭᖅᑐᑦ ᐃᓚᒌᒃᑐᓄᑦ ᑮᓇᐅᔭᓂᑦ ᐃᑲᔫᓯᐊᔅᓴᓂᑦ: 

i. ᕿᑭᖅᑖᓘᑉ ᐅᐊᓐᓇᖓᓂ ᓄᓇᓖᑦ ᐊᒻᒪᓗ/ᐅᕝᕙᓘᓐᓃᑦ ᐃᓄᐃᑦ; 

ii. ᕿᑭᖅᑖᓘᑉ ᐅᐊᓐᓇᖓᓂ ᓄᓇᓕᓐᓂᑦ ᑲᑎᒪᔨᕋᓛᑦ; 

iii. ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑲᑐᔾᔨᖃᑎᒌᑦ; ᐊᒻᒪᓗ 

iv. ᒐᕙᒪᐅᙱᑦᑐᑦ ᑲᑐᔾᔨᖃᑎᒌᑦ. 

ᒐᕙᒪᒃᑯᑦ ᐊᓪᓚᕝᕕᖁᑎᖏᑦ, ᐃᓕᓴᕖᑦ, ᐊᖏᕈᑎᑎᒍᑦ ᑎᒥᙳᖅᑎᑕᐅᓯᒪᔪᑦ, ᐊᒻᒪᓗᑦᑕᐅᖅ ᑮᓇᐅᔭᓕᐅᕋᓱᐊᖅᑎᐅᓪᓗᑎᒃ 

ᑲᑐᔾᔨᖃᑎᒌᑦ ᓲᕐᓗ ᖃᐅᔨᒪᔨᑕᐃᑦ ᑎᒥᐅᔪᑦ ᐅᕝᕙᓘᓐᓃᑦ ᓴᓇᔪᓕᕆᕖᑦ ᐱᓇᓱᐊᕈᓐᓇᕋᔭᖅᑐᓪᓕ ᑭᓯᐊᓂ ᑮᓇᐅᔭᓂᑦ 

ᑲᑐᔾᔨᖃᑎᖃᕐᓗᑎᒃ ᐊᑕᐅᓯᕐᒥᑦ ᐅᕝᕙᓘᓐᓃᑦ ᐊᒥᓲᓂᕐᓴᓂᑦ ᐱᓇᓱᐊᖃᑕᐅᔪᓐᓇᖅᑐᓂᑦ ᑕᐃᒫᒃ ᓇᓗᓇᐃᕐᓯᒪᒻᒪᑕ ᖁᓛᓂ. 

 

ᐱᓇᓱᐊᖅᑐᑦ ᐋᖅᑭᓯᒪᑦᑎᐊᕆᐊᖃᕋᔭᕐᒥᔪᑦ ᑲᑐᔾᔨᖃᑎᒌᒃᑯᓐᓄᑦ, ᑐᑭᓕᒃ ᐃᒫᒃ ᐃᓚᒌᒃᑐᓄᑦ ᑮᓇᐅᔭᓂᑦ 

ᐃᑲᔫᓯᐊᖅᑖᕈᓐᓇᕋᔭᙱᑦᑐᑦ ᓱᓕ ᐅᓂᒃᑳᓕᐅᕆᐊᖃᕐᓯᒪᒍᑎᒃ ᐅᕝᕙᓘᓐᓃᑦ ᐅᓂᒃᑳᓕᐅᕆᐊᖃᕐᓯᒪᔪᑐᖃᐅᓕᕈᑎᒃ  

  



 

 

6 
ᐃᓚᒌᒃᑐᓄᑦ ᑮᓇᐅᔭᑦ 

ᑐᔅᓯᕋᐅᑎᓄᑦ ᑐᓂᓯᖃᑦᑕᓂᕐᒧᑦ ᐊᑐᐊᒐᑦ 

ᐱᓕᕆᐊᕆᔪᔭᖏᑕ ᒥᔅᓵᓄᑦ, ᐅᕝᕙᓘᓐᓃᑦ ᒪᓕᑦᑎᐊᓂᙱᒃᑯᑎᒃ ᑐᑭᖏᓐᓂᒃ ᒫᓐᓇ ᐃᓚᒌᒃᑐᓄᑦ ᑮᓇᐅᔭᓂᑦ ᐃᑲᔫᓯᐊᖅᑖᓂᕐᒧᑦ 

ᐊᖏᕈᑎᓂᑦ (ᑕᑯᓗᒍ ᑎᑎᕋᕐᓯᒪᓂᖓᓂ 6.0ᒥ).  

3.2 ᐱᖃᑕᐅᔪᓐᓇᖅᑐᑦ ᐱᓕᕆᐊᔅᓴᑦ 

ᑲᑐᔾᔨᖃᑎᒌᒃᑯᑦ ᐱᖃᑦᑕᓂᐊᖅᑐᑦ ᐱᓇᓱᐊᕈᑕᐅᔪᓕᒫᓂᑦ ᐱᓇᓱᐊᖃᑕᐅᔪᓐᓇᖅᑐᓂᑦ ᑕᐃᒫᒃ ᓇᓗᓇᐃᕐᓯᒪᒻᒪᑕ ᖁᓛᓂ 

ᐱᓇᓱᐊᕈᓐᓇᖅᑐᑦ. ᑲᑐᔾᔨᖃᑎᒌᒃᑯᑦ ᐊᔾᔨᒌᑎᑦᑎᖏᒻᒪᑕ ᐱᖓᓱᓂᑦ ᐱᓕᕆᐊᖃᕈᑕᐅᔪᓐᓇᖅᑐᓂᑦ ᐃᓚᒌᒃᑐᓄᑦ ᑮᓇᐅᔭᓂᑦ 

ᐱᓇᓱᐊᕈᑕᐅᒍᓐᓇᖅᑐᓂᑦ, ᓇᓗᓇᕐᓂᐊᖏᒻᒪᑕ ᐊᔾᔨᒌᙱᑐᒡᒍᑎᐅᓂᖏᑦ ᐊᒻᒪᓗ ᐱᔭᕆᐊᑐᓂᖏᑦ ᐱᓕᕆᐊᑦ 

ᑮᓇᐅᔭᖅᑖᕈᑕᐅᒍᓐᓇᖅᑐᑦ. ᐱᓇᓱᐊᖅᑐᑦ ᓇᓗᓇᐃᕐᓯᖃᑦᑕᕆᐊᓖᑦ ᑕᒪᑐᒧᖓ ᑐᕌᖓᔪᓂᑦ ᐱᓕᕆᐊᑦ ᓱᑯᑦᑎᐊᓃᓐᓂᖓᓂᒃ 

ᑐᔅᓯᕋᐅᑎᖓᓂ ᐃᓚᒌᒃᑐᓄᑦ ᑮᓇᐅᔭᓂᑦ ᐱᓇᓱᐊᕈᑎᖏᓐᓂ.    

 

ᐋᖅᑭᓱᕐᓯᒪᓂᖏᑦ 1: ᓇᓗᓇᐃᕐᓯᓯᒪᔪᑦ ᐊᑐᓂᑦ ᐃᓚᒌᒃᑐᓄᑦ ᑮᓇᐅᔭᓂᑦ ᐱᓕᕆᐊᔅᓴᐃᑦ ᑐᖏᓕᕇᓐᓂᖏᓐᓂᒃ.  

ᓱᑯᑦᑎᐊᓃᓐᓂᖓ 

ᒪᓕᒐᖓ 

ᐅᓂᒃᑳᓕᐅᖃᑦᑕᕆᐊᖃᕐᓂᖅ ᑮᓇᐅᔭᑦ 

ᑐᔅᓯᕌᖑᓯᒪᔪᑦ 
ᑮᓇᐅᔭᖃᖅᑎᑦᑎᒍᑕᐅᓂᐊᖅᑐᖅ 

ᐱᓕᕆᐊᑉ 

ᐊᑐᕐᓂᕆᓂᐊᖅᑕᖓ 

I 
ᑎᑭᐅᒪᔪᑦ 

$29,999ᓄᑦ 

ᐱᓕᕆᐊᕐᒧᑦ ᑐᕌᖓᔪᑐᐊᓂᑦ 

ᑮᓇᐅᔭᖃᖅᑎᑦᑎᓂᖅ 

ᐱᔭᕇᖅᑕᐅᕕᔅᓴᓂᒃ 

ᑕᒫᓂ ᐊᕐᕌᒍᒥ 

ᑮᓇᐅᔭᑎᒍᑦ 

ᐊᐅᓚᕕᑦᑎᓐᓂ 

I−ᒦᑦᑐᒥᒃ 

ᐅᓂᒃᑳᓕᐅᕆᐊᖃᕐᓂᖅ 

II 
$30,000ᓂᑦ 

$99,999ᓄᑦ 

ᐱᒋᐊᕈᑎᔅᓴᖏᑦ 

ᐊᒻᒪᓗ/ᐅᕝᕙᓘᓐᓃᑦ 

ᐱᓕᕆᐊᕐᒧᑦ ᑮᓇᐅᔭᑦ 

ᐊᑕᐅᓯᕐᒥᑦ ᒪᕐᕉᓐᓄᒃ 

ᐊᕐᕌᒎᓐᓄᒃ 

II−ᒦᑦᑐᒥᒃ 

ᐅᓂᒃᑳᓕᐅᕆᐊᖃᕐᓂᖅ 

III 
$100,000ᓂᑦ 

ᐅᖓᑖᓄᓪᓗ 

ᐱᒋᐊᕈᑎᔅᓴᖏᑦ 

ᐊᒻᒪᓗ/ᐅᕝᕙᓘᓐᓃᑦ 

ᐱᓕᕆᐊᕐᒧᑦ ᑮᓇᐅᔭᑦ 

ᐊᑕᐅᓯᒥᕐᒃ 

ᒪᕐᕉᓐᓄᒃ 

ᐊᕐᕌᒎᓐᓄᒃ 

III−ᒦᑦᑐᒥᒃ 

ᐅᓂᒃᑳᓕᐅᕆᐊᖃᕐᓂᖅ 

 

 

ᑲᑐᔾᔨᖃᑎᒌᒃᑯᑦ ᐊᑐᓲᖑᒻᒪᑕ ᑐᙵᕕᒻᒥᒃ “ᐱᖃᑕᐅᕕᒋᔪᓐᓇᖅᑕᖏᓐᓂ ᒥᑭᓂᕐᐹᖓᓐᓂ” ᑐᑭᓯᓇᓱᑦᑎᓪᓗᒋᑦ ᐱᓕᕆᐊᑉ 

ᓱᑯᑦᑎᐊᓃᓐᓂᖓᓂᒃ, ᐃᒫᒃ ᑐᑭᓕᒃ ᐱᓇᓱᐊᕈᑕᐅᔪᖅ ᓈᒻᒪᑉᐸᑦ ᒪᓕᒐᖏᓐᓄᑦ ᐊᑕᐅᓯᐅᙱᑦᑐᒧᑦ ᐱᓕᕆᐊᖃᕈᑕᐅᔪᓐᓇᖅᑐᒧᑦ 

ᑕᐃᒫᒃ ᑎᑎᕋᕐᓯᒪᒻᒪᑕ ᐋᖅᑭᓱᕐᓯᒪᓂᖏᓐᓂᒃ 1ᒥ, ᖃᐅᔨᓴᖅᑕᐅᒐᔭᖅᑐᖅ ᖁᕝᕙᓯᓐᓂᕐᓴᒥᒃ ᒪᓕᓪᓗᑎᒃ. ᐆᑦᑑᑎᒋᓗᒍ, 

ᐱᓇᓱᐊᕈᑕᐅᔪᖅ ᑐᔅᓯᕋᐅᑎᖃᕐᓯᒪᑉᐸᑦ $25,000ᓂᑦ ᐱᓕᕆᐊᕐᒧᑦ ᑮᓇᐅᔭᓂᑦ ᑭᓯᐊᓂ 18ᓂᑦ ᑕᖅᑭᓂᑦ ᐊᐅᓚᓂᖃᕐᓂᐊᖅᑲᑦ, 

ᐃᓱᒪᒋᔭᐅᓂᐊᖅᑐᖅ II−ᒥᑦ ᐱᓕᕆᐊᖃᕈᑕᐅᓂᖓᓂᒃ.   

 

ᑮᓇᐅᔭᑦ ᑐᔅᓯᕌᖑᓯᒪᔪᑦ 

ᐊᒥᓲᓂᖏᑦ ᑮᓇᐅᔭᑦ ᑐᔅᓯᕌᖑᓯᒪᔪᑦ ᑐᑭᓯᒍᑕᐅᖅᑳᖃᑦᑕᓂᐊᖅᑐᑦ ᐱᓕᕆᐊᑉ ᓱᑯᑦᑎᐊᓃᒻᒪᖔᖅ. ᑮᓇᐅᔭᐃᑦ ᐊᒥᓲᓂᖏᑦ 

ᐋᖅᑭᓱᖅᑕᐅᓯᒪᔪᑦ ᑎᑭᐅᒪᓪᓗᑎᒃ $29,999ᓄᑦ, ᐊᑯᓐᓂᖏᓐᓂ $30,000 ᐊᒻᒪᓗ $99,999 ᐊᒻᒪᓗ $100,000 ᐊᒻᒪᓗ 

ᐅᖓᑖᓄᑦ (ᐱᖃᓯᐅᔾᔨᓯᒪᙱᑦᑐᑦ ᐃᓚᒍᑕᖏᓐᓂᒃ GST/HST). ᑮᓇᐅᔭᑦ ᐊᒥᓲᓂᖏᑦ ᑐᑭᓯᒍᑕᐅᖃᑦᑕᓂᐊᖅ ᖃᓄᑎᒋ 

ᓇᓗᓇᐃᕐᓯᒪᑦᑎᐊᖅᑎᒋᒋᐊᖃᕐᒪᖔᑕ ᐱᓇᓱᐊᕈᑎᓂᑦ ᐊᒻᒪᓗᑦᑕᐅᖅ ᐅᓂᒃᑳᓕᐅᖃᑦᑕᕆᐊᖃᕐᓂᐊᕐᓂᖏᑦ. ᐃᓱᒪᕐᓲᑎᒋᓗᓂᔾᔪᒃ, 

ᑲᑐᔾᔨᖃᑎᒌᒃᑯᑦ ᐱᔭᕆᐊᖃᕋᔭᖅᑐᔅᓴᐅᔪᑦ ᑕᒻᒪᕐᓯᒪᔪᕐᓯᐅᖅᑕᐅᓯᒪᔪᓂᑦ ᑮᓇᐅᔭᓕᕆᔾᔪᑎᒥᓂᕐᓂᑦ ᐃᑲᔫᓯᐊᖅᑖᕐᓯᒪᔪᓂᑦ 

ᑕᒫᓃᑦᑐᓂᑦ $30,000 ᐅᖓᑖᓂᓘᓐᓃᑦ ᐃᓚᒌᒃᑐᓄᑦ ᑮᓇᐅᔭᓂᑦ ᐃᑲᔫᓯᐊᔅᓴᓂᑦ. 

 

ᑮᓇᐅᔭᖃᖅᑎᑦᑎᒍᑕᐅᔪᖅ  

ᑮᓇᐅᔭᓄᑦ ᑐᔅᓯᕋᐅᑕᐅᔪᖅ ᐊᑦᑐᐃᓂᖃᕋᔭᕐᖓᑦ ᐱᓕᕆᐊᑉ ᓱᑯᑦᑎᐊᓃᓐᓂᖓᓂᒃ ᐱᓕᕆᐊᖑᔪᒪᔪᒧᑦ 

ᖃᐅᔨᓴᖅᑕᐅᔾᔪᑎᒋᓂᐊᖅᑕᖓᓄᑦ. ᐃᓚᒌᒃᑐᓄᑦ ᑮᓇᐅᔭᑦ ᑐᕌᖓᙱᑦᑐᑦ ᐊᐅᓚᔾᔪᑎᔅᓴᓪᓗᐊᑕᐅᓂᐊᕐᓗᑎᒃ ᑲᑐᔾᔨᖃᑎᒌᕝᕕᒻᒧᑦ. 

ᐱᓇᓱᐊᖅᑐᑦ ᑐᔅᓯᕋᕈᓐᓇᖅᑎᑕᐅᒻᒪᑕ ᐱᓕᕆᐊᕐᒧᑦ ᑮᓇᐅᔭᓂᑦ, ᐱᒋᐊᕈᑎᔅᓴᓂᑦ ᑮᓇᐅᔭᓂᑦ, ᐅᕝᕙᓘᓐᓃᑦ ᑲᑎᙵᔪᓂᑦ 

ᐱᓕᕆᐊᕐᒧᑦ ᐊᒻᒪᓗ ᐱᒋᐊᕈᑎᔅᓴᓂᑦ ᑮᓇᐅᔭᓂᑦ.  

ᑐᔅᓯᕋᐅᑎᓄᑦ ᑐᓂᓯᖃᑦᑕᓂᕐᒧᑦ ᐊᑐᐊᒐᑦ 

 

ᐱᓕᕆᐊᕐᒧᑦ ᑮᓇᐅᔭᑦ ᐱᖃᓯᐅᔾᔨᔪᑦ ᑕᐃᒃᑯᓂᖓᑐᐊᖅ ᐊᑭᖏᓐᓂᒃ ᑐᕌᖓᔪᓂᑦ ᑲᔪᓯᑎᓐᓂᐊᖅᑕᖏᓐᓄᑦ ᐱᓕᕆᐊᕐᒥ 

ᐅᕝᕙᓘᓐᓃᑦ ᐸᕐᓇᐅᑎᖓᓂ. ᐱᖃᓯᐅᔾᔨᓯᒪᔪᑦ ᐱᓕᕆᐊᕐᒥ ᑲᔪᓯᑎᑦᑎᓂᕐᒧᑦ ᐊᑭᖏᓐᓂᒃ ᐊᒻᒪᓗᑦᑕᐅᖅ ᐃᓕᙵᑎᐊᖅᑐᓄᑦ 

ᐊᑭᖏᓐᓂᒃ, ᖃᖓᑦᑕᐅᑎᓄᑦ, ᑐᔪᕐᒥᔾᔪᑎᓄᑦ, ᐊᒻᒪᓗ ᖃᐅᑕᒫᕐᓯᐅᑎᓄᑦ/ᐊᐅᓚᑦᑎᔾᔪᑎᓄᑦ ᐊᑭᓕᕆᐊᓕᓐᓄᑦ.   

 

ᐱᒋᐊᕈᑏᑦ ᑮᓇᐅᔭᑦ ᐱᖃᓯᐅᔾᔨᔪᑦ ᐊᑭᖏᓐᓂᒃ ᑐᕌᖓᔪᓂᑦ ᑲᒪᒋᔭᖃᕐᓂᕐᒧᑦ ᐱᒋᐊᕐᖓᐅᑎᖏᓐᓂᒃ ᐱᓕᕆᐊᓂᑦ ᐊᑐᕆᐊᓕᓐᓂᑦ 

ᐃᑲᔪᕐᓂᐊᕐᖓᑕ ᐱᓇᓱᐊᕐᓯᒪᔪᒥᒃ “ᐱᒋᐊᖅᑎᑦᑎᒍᓐᓇᓂᐊᕐᖓᑦ” ᐱᓕᕆᐊᕐᒥ ᐅᕝᕙᓘᓐᓃᑦ ᐸᕐᓇᐅᑎᖓᓂᒃ ᐱᓕᕆᔪᔅᓴᓂᑦ 

ᐱᑕᖃᙱᑉᐸᑦ ᓱᓕ. ᐱᓕᕆᐊᖑᒐᔭᙳᐊᖅᑐᑦ ᒪᑯᐊ ᓯᕗᓪᓕᕐᐹᒥ ᑐᔅᓯᕋᐅᓯᐅᕈᒻᒥᑦ ᐋᖅᑭᔅᓱᐃᓂᖅ, ᐃᓕᓐᓂᐊᕈᑎᔅᓴᓕᕆᓂᖅ, 

ᖃᐅᔨᓇᓱᐊᕐᓂᖅ, ᐊᐅᓚᔾᔪᑎᔅᓴᓕᕆᓂᖅ, ᑲᑐᔾᔨᖃᑎᒌᑦ ᐊᑭᖏᓐᓂᒃ, ᑎᒥᙳᖅᑎᑕᐅᓂᖅ ᐊᒻᒪᓗ ᑮᓇᐅᔭᓕᕆᓂᕐᒧᑦ 

ᑕᒻᒪᕐᓯᒪᔪᕐᓯᐅᖅᑕᐅᓂᖅ.  

 

ᐃᓚᒌᒃᑐᓄᑦ ᑮᓇᐅᔭᑦ ᑐᕌᖓᙱᑦᑐᑦ ᖃᓄᑐᐃᓐᓇᑦᑎᐊᖅ ᑲᑐᔾᔨᖃᑎᒌᒃᑯᓐᓄᑦ ᐹᕕᓐᓛᓐᑯᓐᓄᑦ ᑲᒪᒍᑕᐅᓂᐊᕐᓗᑎᒃ 

ᐃᖅᑲᓇᐃᔮᕆᒋᐊᓕᖏᓐᓂᒃ ᐊᐅᓚᓂᕆᒋᐊᓕᖏᓐᓂᓘᓐᓃᑦ ᒐᕙᒪᒃᑯᖏᑦ. ᐊᒻᒪᓗ ᓱᓕ, ᑮᓇᐅᔭᑦ ᑐᓂᔭᐅᒐᔭᙱᑦᑐᑦ 

ᑐᔅᓯᕋᐅᑎᖃᕐᓯᒪᔪᓄᑦ ᐊᔾᔨᓕᓐᓄᑦ ᐱᓕᕆᐊᕐᓂᑦ ᐸᕐᓇᑕᐅᓯᒪᔪᓂᓪᓘᓐᓃᑦ ᓴᓇᔭᐅᓯᒪᔪᓂᑦ ᐊᓯᖏᓐᓄᑦ ᑎᑎᕋᖅᑕᐅᓯᒪᔪᓂᑦ 

ᐊᖏᕈᑎᓃᑦᑐᓂᑦ ᑲᑐᔾᔨᖃᑎᒌᒃᑯᑦ ᐹᕕᓐᓛᓐᑯᓪᓗ ᑮᓇᐅᔭᑎᒍᑦ ᐅᕝᕙᓘᓐᓃᑦ ᑭᓱᑐᐃᓐᓇᓄᓪᓗ ᑲᒪᒋᔭᔅᓴᒫᖃᕈᑎᖏᓐᓄᑦ.  

 

ᐱᓕᕆᐊᑉ ᐊᑯᓂᐅᓂᖓ 

ᐱᓕᕆᐊᑉ ᐊᑯᓂᐅᓂᖓ ᐅᕝᕙᓘᓐᓃᑦ ᐸᕐᓇᑕᐅᓯᒪᓂᖓ ᑭᖑᓪᓕᕐᐹᖑᓗᓂ ᑐᑭᑖᕈᑕᐅᖃᑦᑕᓂᐊᖅᑐᖅ ᐱᓕᕆᐊᖑᓂᐊᖅᑑᑉ 

ᓱᑯᑦᑎᐊᓃᓐᓂᕆᓂᐊᖅᑕᖓᓂᒃ. ᐃᓚᒌᒃᑐᓄᑦ ᑮᓇᐅᔭᑦ ᐃᑲᔫᑎᖃᕐᓂᐊᖅᑐᑦ ᐱᓕᕆᐊᓄᑦ ᐊᑯᓂᐅᓂᖃᕐᓂᐊᖅᑐᓄᑦ ᒪᕐᕉᓐᓂᒃ 

ᐊᕐᕌᒎᓐᓂᒃ. ᑐᔅᓯᕋᐅᑏᑦ ᐊᑯᓂᐅᓂᕐᓵᖅᑐᑦ ᒫᓐᓇ ᑮᓇᐅᔭᑎᒍᑦ ᐊᐅᓚᕕᑦᑎᓐᓂ ᐊᕐᕌᒍᒥ ᓇᓗᓇᐃᔭᕐᓯᒪᑦᑎᐊᓂᕐᓴᐅᒋᐊᖃᕋᔭᖅᑐᑦ 

ᐱᓇᓱᐊᕈᑎᖏᓐᓂ.  

 

ᐱᓇᓱᐊᖅᑐᑦ ᑎᓕᐅᖅᑕᐅᕗᑦ ᓇᓗᓇᐃᕐᓯᖁᔭᐅᓪᓗᑎᒃ ᐱᓕᕆᐊᕐᒥ ᐸᕐᓇᐃᓕᕈᑎᒃ ᐊᔾᔨᒌᙱᑐᒡᒍᑎᓂᑦ ᐃᓗᓕᖃᕐᓂᐊᑎᓗᒍ 

ᐅᕝᕙᓘᓐᓃᑦ ᐊᑕᐅᑦᑎᒃᑰᖃᑎᖃᖅᑎᓪᓗᒍ ᐅᕝᕙᓘᓐᓃᑦ ᓯᕗᓂᔅᓴᑎᓐᓂ ᐃᓚᒌᒃᑐᓄᑦ ᑮᓇᐅᔭᓂᑦ ᑐᔅᓯᕋᐅᑏᑦ 

ᑐᓂᔭᐅᓛᕐᓂᐊᑎᓪᓗᒋᑦ ᑖᔅᓱᒧᖓᔅᓴᐃᓐᓇᖅ ᐱᓕᕆᐊᕐᒨᖓᔪᑦ ᐸᕐᓇᐅᑎᒨᖓᔪᓪᓘᓐᓃᑦ. ᐅᖓᕙᕆᐊᕐᓯᔪᑦ ᐱᓕᕆᐊᕐᒥ ᒪᕐᕉᒃ 

ᐊᕐᕌᒎᒃ ᐅᖓᑖᓄᑦ ᐱᓇᓱᐊᖅᑐᒧᑦ ᑐᓂᓯᒍᑕᐅᒋᐊᖃᕋᔭᖅᑐᖅ ᐱᓕᕆᐊᑉ ᐊᓯᔾᔨᕐᓂᖓᓄᑦ ᑐᔅᓯᕋᐅᒻᒥᑦ, ᑖᒃᑯᐊ 

ᐊᑐᐃᓐᓇᐅᒐᔭᖅᑐᓪᓕ ᐃᓛᒃᑰᖓᓗᑎᒃ ᑮᓇᐅᔭᓂᑦ ᑐᔅᓯᕋᕐᓯᒪᔪᓄᑦ ᒪᓕᑦᑐᒍ ᐃᑲᔫᓯᐊᖅᑖᓂᕐᒧᑦ ᐊᖏᕈᑦ.   

3.3 ᐱᖃᑕᐅᔪᓐᓇᖏᑦᑐᑦ ᐱᓕᕆᐊᔅᓴᑦ 

ᑕᐃᒪᓐᓅᖓᔪᓂᑦ, ᑖᒃᑯᐊ ᑐᔅᓯᕋᐅᑏᑦ ᐃᓱᒪᒋᔭᐅᒋᐊᕋᔭᙱᑦᑐᑦ ᐃᓚᒌᒃᑐᓄᑦ ᑮᓇᐅᔭᓂᑦ: 

 ᑕᐃᒃᑯᐊ ᑲᑎᒪᔨᐅᕕᓐᓂᑦ ᑲᑐᔾᔨᖃᑎᒌᑦ ᐅᕝᕙᓘᓐᓃᑦ ᓂᕈᐊᕋᔅᓴᓕᕆᔾᔪᑏᑦ; 

 ᑕᒪᒃᑯᐊ ᐅᑉᐱᓂᕐᒨᖓᔪᒐᓚᐃᑦ; 

 ᐊᐅᓚᓂᕐᓄᑦ ᐊᑭᓕᕆᐊᓖᑦ ᐋᖅᑭᓱᖅᑕᐅᓯᒪᔪᑦ ᐱᓕᕆᐊᓄᑦ, ᐅᕝᕙᓘᓐᓃᑦ ᐊᑭᓕᐅᑎᔅᓴᐃᑦ ᐊᑭᑐᔫᑎᓄᑦ 

ᐊᑭᓕᔅᓴᖅᑖᕆᔭᐅᓯᒪᔪᓄᑦ ᐅᕝᕙᓘᓐᓃᑦ ᐊᑭᓕᔅᓴᓂᑦ ᐊᑭᓖᒍᑎᔅᓴᓄᑦ;  

 ᑭᖑᕙᖅᑐᒥᒃ ᐊᑭᓕᐅᑎᔅᓴᐃᑦ ᐱᓕᕆᐊᓄᑦ ᐸᕐᓇᑕᐅᓯᒪᔪᓄᓪᓗ ᑲᒪᒋᔭᐅᔭᕇᕐᓯᒪᔪᓄᑦ; ᐅᕝᕙᓘᓐᓃᑦ 

 ᑕᒪᒃᑯᓄᖓ ᐃᓱᒪᒋᔭᖏᓐᓄᑦ ᐃᓚᒌᒃᑐᓄᑦ ᑲᑎᒪᔨᕋᓛᑦ ᑭᖑᕝᕖᔭᕆᐊᔅᓴᖏᓐᓂᒃ ᐅᕝᕙᓘᓐᓃᑦ 

ᑲᔪᓯᑎᑦᑎᔭᕆᐊᔅᓴᖏᓐᓂᒃ ᐊᐅᓚᓂᕐᓄᑦ ᑲᒪᒋᔭᔅᓴᒫᕆᔭᐅᔪᓂᑦ ᐃᓄᒐᓴᖃᙱᓂᕐᓴᓄᑦ ᐅᕝᕙᓘᓐᓃᑦ 

ᐃᓄᒐᓴᖃᕐᓂᕐᓴᓄᑦ ᒐᕙᒪᐅᔪᓄᑦ.  

ᑐᔅᓯᕋᐅᑎᓄᑦ ᑐᓂᓯᖃᑦᑕᓂᕐᒧᑦ ᐊᑐᐊᒐᑦ 

3.4 ᐃᓄᑦᑕᖃᕐᓂᐊᕐᓂᖏᑦ 

ᓯᕗᓪᓕᐅᔾᔨᖃᑦᑕᓂᐊᖅᑐᑦ ᐱᓇᓱᐊᕈᑕᐅᓯᒪᔪᓂᑦ ᑕᑯᑎᑦᑎᔪᓂᑦ ᐊᒥᓱᐊᓗᓐᓂᑦ ᐃᓄᑦᑕᖃᕐᓂᐊᕐᓂᖏᓐᓂᒃ. ᐱᓇᓱᐊᕈᑕᐅᔪᑦ 

ᓇᓗᓇᐃᕐᓯᕕᐅᓯᒪᒋᐊᖃᕐᖓᑕ ᐱᓇᓱᐊᕈᑎᖏᓐᓂ ᑎᑎᕋᕐᕕᒋᒋᐊᓕᖏᓐᓂ ᓇᒥ ᖃᓄᕐᓗ ᐱᓕᕆᐊᕆᔪᒪᔭᖓ ᐅᕝᕙᓘᓐᓃᑦ 

ᐸᕐᓇᐅᑎᖓ ᐊᒥᓲᓂᕐᓴᓂᑦ ᐃᓄᑦᑕᖃᖅᑎᑦᑎᓂᐊᕐᒪᖔᑕ ᐱᓕᕆᐊᕐᒥ ᐅᕝᕙᓘᓐᓃᑦ ᐸᕐᓇᐅᒻᒥ ᐱᕙᓪᓕᐊᑎᑦᑎᓂᕐᒥ 

ᑲᔪᓯᑎᑦᑎᓂᕐᒥᓪᓗ. ᑖᓐᓇ ᐱᖃᓯᐅᔾᔨᔪᖅ ᐃᓄᓐᓂᑦ ᐱᓕᕆᐊᕐᒥ ᑲᑐᔾᔨᖃᑎᒌᑦᑐᓂᑦ, ᐊᒻᒪᓗᑦᑕᐅᖅ ᐊᑐᕐᓂᐊᕐᓂᖏᓐᓂᒃ 

ᐃᓄᓐᓂᑦ ᐃᖅᑲᓇᐃᔭᖅᑎᓂᑦ ᐊᒻᒪᓗ ᐃᓄᐃᑦ ᑎᒥᖁᑎᖏᓐᓂᒃ ᓱᓇᒃᑯᑖᖃᖅᑎᑦᑎᓂᕐᒧᑦ ᐱᔨᑦᑎᕋᐅᑎᖃᕐᓂᒧᓪᓗ 

ᐃᑲᔪᕐᓗᑎᒃ ᐱᓕᕆᐊᕐᒧᑦ.  

  

3.5 ᐱᖃᓯᐅᔾᔭᐅᒍᓐᓇᖅᑐᑦ ᐊᑭᓕᕆᐊᓖᑦ 

ᐊᑭᓕᕐᓱᕆᐊᓖᑦ ᐱᖃᓯᐅᔾᔭᐅᒍᓐᓇᖅᑐᑦ ᐊᑐᕆᐊᓖᑦ ᐊᒻᒪᓗ ᓈᒻᒪᑦᑐᑦ ᑲᔪᓯᑎᑦᑎᓂᐊᕐᓂᕐᒧᑦ ᐱᓕᕆᐊᕐᒥ ᐸᕐᓇᐅᒻᒥᓘᓐᓃᑦ 

ᑲᔪᓯᑎᑦᑎᓂᐊᖅᑐᑦ ᐱᔾᔪᑎᖏᓐᓂᒃ ᐃᓚᒌᒃᑐᓄᑦ ᑮᓇᐅᔭᑦ. ᐊᑭᓕᕐᓱᐃᔾᔪᑕᐅᔪᓐᓇᖅᑐᑦ ᒪᑯᐊᖑᒍᓐᓴᖅᑐᑦ, ᑭᓯᐊᓂ 

ᑖᒃᑯᓄᖓᐃᓐᓇᑯᓗᒃ ᑭᓪᓕᖃᙱᑦᑐᑦ:  

 ᐃᓕᙵᑎᐊᖅᑐᓄᑦ ᐊᑮᑦ; 

 ᑮᓇᐅᔾᔭᔅᓵᓄᑦ ᐃᑲᕐᕋᑎᒍᓪᓗ ᑮᓇᐅᔾᔭᔅᓵᓄᑦ ᐱᓕᕆᐊᕐᒥ ᐃᖅᑲᓇᐃᔭᖅᑎᖏᓐᓄᑦ;  

 ᖃᖓᑦᑕᐅᑎᓄᑦ, ᓂᕆᔾᔪᑎᓄᑦ ᑐᔪᕐᒥᔾᔪᑎᓄᓪᓗ;  

 ᐃᖏᕐᕋᔾᔪᑎᓄᑦ;  

 ᐊᓪᓚᕕᒻᒥᒃ ᐊᑐᖅᑐᐊᕈᑎᓄᑦ; 

 ᓂᐅᕕᕐᓂᕐᒧᑦ ᐃᖏᕐᕋᔾᔪᑎᒥᒃ ᓱᓇᒃᑯᑖᒥᓪᓘᓐᓃᑦ; 

 ᐃᓕᓐᓂᐊᕈᑎᔅᓴᓕᕆᓂᕐᒧᑦ; 

 ᐃᓕᓐᓂᐊᓂᕐᒧᑦ ᐊᒻᒪᓗ ᐃᖅᑲᓇᐃᔮᖓᓂ ᐃᓕᓐᓂᐊᓂᕐᒧᑦ;  

 ᑲᑎᒪᔾᔪᓯᐊᔅᓴᓄᑦ ᑲᔪᖏᕐᓴᐃᒋᐊᕈᑎᓄᓪᓗ; 

 ᖃᐅᔨᓇᓱᐊᕐᓂᕐᒧᑦ, ᑎᑎᖅᑲᓂᑦ ᓄᐊᑦᑎᓂᕐᒧᑦ ᐊᒻᒪᓗ ᕿᒥᕐᕈᓂᕐᒧᑦ 

 ᑐᓴᐅᒪᖃᑦᑕᐅᑎᒍᑎᓄᑦ, ᐃᓄᓕᒫᓄᑦ ᓴᖅᑭᑎᑦᑎᓂᕐᒧᑦ ᐊᑐᖅᑎᑦᑎᒋᐊᒃᑲᓂᕐᓂᒧᓪᓗ;  

 ᑕᒻᒪᕐᓯᒪᔪᕐᓯᐅᖅᑕᐅᔾᔪᑎᓄᑦ ᐊᒻᒪᓗ ᖃᐅᔨᓴᖅᑕᐅᔾᔪᑎᓄᑦ;  

 ᐊᓪᓚᕝᕕᓯᐅᑎᓄᑦ ᐃᓱᕐᕆᐅᑎᓄᓪᓗ;  

 ᐊᑦᑕᓇᖅᑐᒦᔾᔭᐃᒃᑯᑎᓄᑦ ᐊᒻᒪᓗ ᐊᓐᓄᕌᓄᑦ; ᐊᒻᒪᓗ 

 ᐊᓯᖏᑦ ᓈᒻᒪᑦᑐᑦ ᐊᐅᓚᑦᑎᓂᕐᒧᑦ ᐊᑭᖏᑦ (ᑕᑯᓗᒍ ᑎᑎᕋᕐᓯᒪᓂᖓ 3.2).  . 

 

ᐊᑭᖏᑦ ᐊᑐᖅᑕᐅᓂᖏᓐᓄᑦ ᓱᓇᒃᑯᑖᑦ (ᐅᒥᐊᑦ, ᖃᒧᑕᐅᔭᐃᑦ/ᖃᒧᑏᑦ, ᐱᓲᑎᑲᓪᓚᐃᑦ) ᐋᖅᑭᓯᒪᖃᑦᑕᓂᐊᖅᑐᑦ $150.00 

ᖃᐅᑕᒫᑦ.  

ᐃᓕᓴᐃᔩᑦ, ᐱᓕᕆᐊᕐᓂᑦ ᑲᒪᔩᑦ $25.00/ᐃᑲᕐᕋᑕᒫᑦ ᐅᕝᕙᓘᓐᓃᑦ $150.00 ᖃᐅᑕᒫᑦ.  

3.6 ᐱᖃᓯᐅᔾᔭᐅᒍᓐᓇᖏᑦᑐᑦ ᐊᑭᓕᕆᐊᓖᑦ 

ᐊᑭᖏᑦ ᑐᕌᖓᓗᐊᙱᑦᑐᑦ ᐱᓕᕆᐊᕐᒧᑦ ᐸᕐᓇᐅᒻᒧᓘᓐᓃᑦ ᐃᓚᒌᒃᑐᓄᑦ ᑮᓇᐅᔭᓂᑦ ᐃᑲᔫᓯᐊᖅᑖᕈᑕᐅᓂᐊᖅᑐᑦ 

ᑮᓇᐅᔭᖅᑖᕈᑕᐅᔪᓐᓇᖏᑦᑐᑦ. ᐊᑐᙱᑦᑐᑦ ᐊᑭᓕᕆᐊᓖᑦ ᒪᑯᐊᖑᔪᓐᓇᖅᑐᑦ, ᑭᓯᐊᓂ ᑖᒃᑯᓄᖓᐃᓐᓇᑯᓗᒃ ᑭᓪᓕᖃᙱᑦᑐᑦ: 

 ᓂᐅᕕᕐᓂᖅ ᓇᒻᒥᓂᖁᑎᔅᓴᒥᒃ; 

 ᐃᓪᓗᓕᐅᕐᓂᖅ ᐅᕝᕙᓘᓐᓃᑦ ᐊᖏᔪᒥᒃ ᓴᓇᒋᐊᕐᓂᖅ ᓄᑖᕈᕆᐊᖅᑎᑦᑎᓗᓂ; 

 ᐃᓄᓕᒫᓄᑦ ᐊᐅᓚᔾᔪᑎᔅᓴᓂᑦ (ᓲᕐᓗ ᐊᑐᕆᐊᑦ, ᐅᐊᑦᑕᑯᖃᑕᐅᑏᑦ (ᑭᓈᓗᖃᐅᑏᑦ), ᐊᓯᖏᓪᓗ);  

 ᑕᑯᕋᓐᓈᑎᑦᑎᓂᕐᒧᑦ, ᑐᔪᕐᒥᐊᖃᕐᓂᕐᒧᑦ ᐊᒻᒪᓗ ᑐᓐᓂᖅᑯᓯᐊᔅᓴᓂᑦ; 

 ᐃᒥᐊᓗᐃᑦ ᑕᕝᕚᑲᐃᓪᓗ; 

 ᐊᐅᓚᓂᕐᓄᑦ ᐊᑭᖏᓐᓄᑦ (ᐅᖄᓚᐅᑎᓄᑦ, ᖃᕋᓴᐅᔭᕐᓄᑦ ᑲᑉᐳᓯᒪᔾᔪᑎᓄᑦ, ᖃᐅᒪᓯᐅᑎᓄᑦ, ᐃᒥᖅᑐᕈᑎᓄᑦ); 

ᑐᔅᓯᕋᐅᑎᓄᑦ ᑐᓂᓯᖃᑦᑕᓂᕐᒧᑦ ᐊᑐᐊᒐᑦ 

 ᓇᓪᓕᐅᒃᑯᒫᑦ ᓇᒻᒥᖓᓄᑦ ᓱᓇᒃᑯᑖᖓᓄᓪᓘᓐᓃᑦ; 

 ᐊᑭᓕᕆᐊᓖᑦ ᐱᓕᕆᐊᕐᒨᖓᔪᑦ ᐅᕝᕙᓘᓐᓃᑦ ᐸᕐᓇᐅᒻᒨᖓᔪᑦ ᐃᑲᔪᖅᑕᐅᔾᔪᑎᒋᓯᒪᔭᖏᑦ ᐃᓚᒌᒃᑐᓄᑦ 

ᑮᓇᐅᔭᓄᑦ; ᐊᒻᒪᓗ  

 ᐊᑭᓕᕆᐊᓖᑦ ᐅᑎᕐᕕᐅᔾᔪᑎᒋᓂᐊᖅᑕᖏᑦ ᐊᑭᓕᐅᑎᒋᓯᒪᔭᖏᓐᑦᓄ ᐊᓯᖏᓐᓂ.  

4.0 ᐱᓇᓱᐊᕈᑏᑦ ᐋᖅᑭᓱᕐᓯᒪᓂᖏᑦ 

ᐱᓇᓱᐊᖅᑐᓕᒫᑦ ᑐᓂᓯᒋᐊᖃᕋᔭᖅᑐᑦ ᐱᔭᕇᕐᓯᒪᔪᒥᓂᑦ ᐃᓚᒌᒃᑐᓄᑦ ᑮᓇᐅᔭᓂᑦ ᐱᓇᓱᐊᕈᑎᓂᑦ, ᐅᑯᐊᖑᓪᓗᑎᒃ 

ᑐᓂᒋᐊᖃᕋᔭᖅᑕᖏᑦ;   

1. ᑐᔅᓯᕋᐅᑎᐅᑉ ᓯᕗᓕᐊᕈᑕᖓ; 

2. ᓇᓗᓇᐃᕐᓯᒪᑦᑎᐊᖅᑐᖅ ᑐᔅᓯᕋᐅᑦ; 

3. ᑮᓇᐅᔭᑦ ᐊᑐᖅᑐᔅᓴᑦ ᐊᖅᑭᓱᕐᓯᒪᓂᖏᑦ; 

4. ᐃᓄᑦᑕᖃᕐᓂᐊᕐᓂᖓᓂᒃ ᐸᕐᓇᐅᑦ; ᐊᒻᒪᓗ 

5. ᖃᐅᔨᓴᕈᑎᖃᕐᓂᐊᓂᕐᒧᑦ ᐸᕐᓇᐅᑦ. 

 

ᐊᑐᐊᕋᔅᓴᐃᑦ ᐊᒻᒪᓗ ᐊᑐᕋᔅᓴᐃᑦ ᐊᑐᓂᑦ ᑖᒃᑯᓄᖓ ᐃᓗᓕᖏᓐᓄᑦ ᓇᓂᔭᔅᓴᐃᑦ ᐃᓚᒌᒃᑐᓄᑦ ᑮᓇᐅᔭᓂᑦ ᐱᓇᓱᐊᕈᑎᓂᑦ 

ᓈᒪᔪᓂᑦ ᑖᒃᑯᐊ ᖃᕋᓴᐅᔭᒃᑯᑦ ᐱᔭᔅᓴᐅᓪᓗᑎᒃ ᐅᕙᙵᑦ www.qia.ca ᐅᕝᕙᓘᓐᓃᑦ ᐅᖄᓚᕕᐅᖃᑦᑕᕐᓗᑎᒃ ᑲᑐᔾᔨᖃᑎᒌᒃᑯᑦ 

ᐊᓪᓚᕝᕕᖓᑦ ᐅᕝᕙᓘᓐᓃᑦ ᓄᓇᓕᓐᓂᑦ ᑐᓴᐅᒪᖃᑦᑕᐅᑎᓂᕐᒧᑦ ᑐᖅᑲᑕᕐᕕᖓᑦ.  

 

4.1 ᑐᔅᓯᕋᐅᑎᐅᑉ ᓯᕗᓕᐊᕈᑕᖓ 

ᐱᓇᓱᐊᕈᑎᓕᒫᑦ ᐱᖃᓯᐅᔾᔨᓯᒪᔭᕆᐊᓖᑦ ᑐᔅᓯᕋᐅᑎᐅᑉ ᓯᕗᓕᐊᕈᑕᖓᓂᒃ (ᑖᓐᓇ ᐃᓚᒌᒃᑐᓄᑦ ᑮᓇᐅᔭᓂᑦ 

ᐱᓇᓱᐊᕈᑎᓃᖃᑕᐅᓪᓗᓂ) ᐊᑎᓕᐅᖅᑕᐅᓯᒪᓗᓂ ᑭᒡᒐᑐᖅᑎᒧᑦ ᑐᔅᓯᕋᕐᓯᒪᔪᓂᑦ ᑲᑐᔾᔨᖃᑎᒌᓂᑦ ᑐᑭᑖᕈᑎᖃᕈᓐᓇᓂᕐᒥᒃ 

ᐱᔪᓐᓇᐅᑎᖃᕐᓗᓂ ᐱᔾᔪᑎᒋᓪᓗᒋᑦ ᑲᑐᔾᔨᖃᑎᒌᑦ. ᑐᔅᓯᕋᐅᑎᓄᑦ ᓯᕗᓕᐊᕈᑕᖓ ᐊᑎᓕᐅᖅᑕᐅᒍᓐᓇᖅᑐᖅ ᖃᕋᓴᐅᔭᑎᒍᑦ 

ᐱᓇᓱᐊᕈᑕᐅᔪᖅ ᑐᔫᑕᐅᓂᐊᖅᑲᑦ ᐃᕐᖐᓈᖅᑕᐅᑎᒃᑯᑦ, ᐅᕝᕙᓘᓐᓃᑦ ᐃᓛᒃᑯᑦ ᓱᒃᑲᔪᒃᑯᑦ, ᑎᑎᖅᑲᓂᐊᕐᕕᒃᑯᑦ/ᓱᑲᓐᓂᓴᒃᑯᑦ 

ᑎᑎᖅᑲᓂᐊᕐᕕᒃᑯᑦ, ᐅᕝᕙᓘᓐᓃᑦ ᓇᒻᒥᓂᖅ (ᑲᑐᔾᔨᖃᑎᒌᒃᑯᑦ ᐊᓪᓚᕝᕕᖓᓐᓄᑦ ᐃᖃᓗᓐᓂ ᐅᕝᕙᓘᓐᓃᑦ ᑲᑐᔾᔨᖃᑎᒌᒃᑯᑦ 

ᓄᓇᓕᓐᓂᑦ ᑐᓴᐅᒪᖃᑦᑕᐅᑎᓂᕐᒧᑦ ᑐᖅᑲᑕᕐᕕᖓᓐᓄᑦ).  

4.2 ᓇᓗᓇᐃᔭᕐᓯᒪᔪᖅ ᑐᔅᓯᕋᐅᑦ 

ᑕᒪᕐᒥᒃ ᐱᓇᓱᐊᖅᑐᑦ ᐱᔭᕇᕐᓯᒋᐊᓖᑦ ᓇᓗᓇᐃᔭᕐᓯᒪᑦᑎᐊᖅᑐᒥᒃ ᑐᔅᓯᕋᐳᒻᒥᑦ ᐊᑐᕐᓗᑎᒃ ᑎᑎᕋᕐᕕᔅᓴᒥᒃ ᐱᖃᓯᐅᔾᔭᐅᓯᒪᔪᒥᒃ 

ᐃᓚᒌᒃᑐᓄᑦ ᑮᓇᐅᔭᓂᑦ ᐱᓇᓱᐊᕈᑎᓂᑦ. ᓇᓗᓇᐃᔭᕐᓯᒪᑦᑎᐊᖅᑐᖅ ᑐᔅᙳᕋᐅᑦ ᑎᑎᕋᕐᕕᒋᓯᒪᔭᕆᐊᓕᒃ ᐊᑐᓂᑦ 

ᑎᑎᕋᕐᓯᒪᓂᕆᒋᐊᓕᖏᓐᓂᒃ ᑎᑎᕋᖅᑕᐅᓯᒪᔪᑦ ᒪᓕᓪᓗᒋᑦ ᐋᖅᑭᓱᕐᓯᒪᓂᖏᓐᓂ 2ᒥ. ᓇᓗᓇᐃᔭᐃᑦᑎᐊᖅᑲᑦ ᐃᓚᒌ9ᑐᓄᑦ 

ᑮᓇᐅᔭᓂᑦ ᑲᑎᒪᔨᕋᓛᕐᓄᑦ ᖃᐅᔨᓴᖅᑕᐅᑦᑎᐊᕐᓂᕐᓴᐅᒍᓐᓇᕋᔭᕐᒥᒻᒪᑦ ᑐᔅᓯᕋᐅᑎᖓ ᐊᒻᒪᓗ ᑐᑭᓯᓯᒪᑦᑎᐊᕐᓗᑎᒃ 

ᑐᑭᑖᕈᑎᖃᕋᔭᕐᖓᑕ ᐊᖏᕐᓂᕐᒧᑦ ᐋᒡᒑᓂᕐᒧᓘᓐᓃᑦ.  

 

ᐋᖅᑭᓱᕐᓯᒪᓂᖏᑦ 2: ᓇᓗᓇᐃᔭᕐᓯᒪᑦᑎᐊᖅᑐᑦ ᑐᔅᓯᕋᐅᑏᑦ ᐃᓗᓕᖏᑦ 

  

ᑎᑎᕋᕐᓯᒪᓂᖓ ᖃᓄᐃᑦᑑᓂᖓ 

1. ᑕᐃᔭᐅᓂᖓ ᐱᓕᕆᐊᑉ  

http://www.qia.ca/

ᑐᔅᓯᕋᐅᑎᓄᑦ ᑐᓂᓯᖃᑦᑕᓂᕐᒧᑦ ᐊᑐᐊᒐᑦ 

2. ᑐᑭᓯᔭᕐᓂᖅᑐᓂᑦ ᐅᖃᐅᓯᕐᓂᑦ 

ᑎᑎᕋᕐᓯᒪᓗᑎᒃ 

ᓇᐃᓈᕐᓯᒪᔪᒥᒃ (500ᓂᑦ ᐅᖃᐅᓯᖅᑕᓕᓐᓂᑦ ᑐᖔᓂᓘᓐᓃᑦ) ᑎᑎᕋᕐᓗᑎᑦ 

ᐱᓕᕆᐊᕆᔪᒪᓂᐊᖅᑕᕕᑦ ᒥᔅᓵᓄᑦ ᑐᑭᓯᔭᐅᑦᑕᐅᑎᒋᔪᓐᓇᕋᔭᖅᑐᒥᒃ 

ᑭᒃᑯᑐᐃᓐᓇᑦᑎᐊᓄᑦ (ᓲᕐᓗ ᐱᔭᕆᐊᑐᔪᓂᑦ ᑐᑭᖏᓐᓂᒃ ᑐᑭᓕᐅᔾᔭᐅᒍᓯᖏᓐᓂᒃ 

ᐊᑐᖅᑕᐃᓕᓗᑎᑦ).  

 

ᑎᑎᕋᕐᓯᒪᔪᑦ ᑭᐅᓯᒪᔭᕆᐊᓖᑦ ᑖᒃᑯᓂᖓ ᐊᐱᖅᑯᑕᐅᔪᓂᑦ: ᑭᓱᒥᒃ ᐱᔾᔪᑎᓕᓐᓂᑦ 

ᐊᑲᐅᙱᓕᐅᕈᑕᐅᕙᑦᑐᓂᑦ ᑲᒪᔾᔪᑕᐅᓂᐊᖅᑲ? ᖃᓄᖅ ᐃᓄᓐᓂᑦ ᐃᑲᔪᕐᓂᐊᖅᑲ 

ᕿᑭᖅᑖᓘᑉ ᐅᐊᓐᓇᖓᓂᒥᐅᓂᑦ ᓄᓇᓕᓐᓂᑦ?  

3. ᑲᑎᓪᓗᒋᑦ ᑮᓇᐅᔭᑦ ᑐᔅᓯᕌᖑᔪᑦ ᐊᑕᐅᓯᕐᒥᒃ ᓇᓗᓇᐃᕐᓯᒪᔪᒥᒃ ᑎᑎᕋᕐᓯᒪᔪᒥᒃ ᑲᑎᓕᒫᕐᓗᒋᒃ 

ᐊᒥᓲᓂᕆᒐᔭᖅᑕᖏᓐᓂᒃ ᑮᓇᐅᔭᑦ ᑐᔅᓯᕌᖑᔪᑦ ᐃᓚᒌᒃᑐᓄᑦ ᑮᓇᐅᔭᓂᑦ.  

4. ᐱᓕᕆᐊᑉ ᓱᑯᑦᑎᐊᓃᓐᓂᖓ ᓇᓗᓇᐃᕐᓯᓗᑎᑦ ᑐᔅᓯᕋᐅᑏᑦ ᐱᓕᕆᐊᔅᓴᖅ ᐅᕝᕙᓘᓐᓃᑦ ᐸᕐᓇᐅᑦ 

ᖁᕝᕙᓯᓐᓂᓕᒻᒥᒃ I−ᒦᒻᒪᖔᖅ, II−ᒥᓘᓐᓃᑦ ᐅᕝᕙᓘᓐᓃᑦ IIIᒥᑦ ᐱᓕᕆᐊᔅᓴᖅ.  

5. ᓈᒻᒪᓐᓂᖓ ᓇᓗᓇᐃᕐᓯᓗᑎᑦ (ᑎᑎᕋᕐᓗᒋᑦ ᑭᓲᒻᒪᖔᑕ) ᐱᔾᔪᑎᖏᑦ ᐃᓚᒌᒃᑐᓄᑦ ᑮᓇᐅᔭᓄᑦ 

ᐊᒻᒪᓗ ᐱᔾᔪᑕᐅᓗᐊᕐᓂᐊᖅᑐᖅ (ᐊᑐᖅᑲᑕ) ᐱᓕᕆᐊᖑᔪᒪᔪᖅ ᓈᒻᒪᓐᓂᖓᓂᒃ, 

ᐊᒻᒪᓗ ᓇᓗᓇᐃᕐᓯᓗᑎᑦ ᖃᓄᖅ ᐱᓕᕆᐊᔅᓴᖅ ᐅᕝᕙᓘᓐᓃᑦ ᐸᕐᓇᐅᑦ 

ᐃᑲᔫᑎᖃᕐᓂᐊᕐᒪᖔᑕ ᑲᔪᓯᑎᑦᑎᓂᐊᕐᓗᓂ ᑕᒪᒃᑯᓄᖓ.  

6. ᐱᓕᕆᐊᖃᕐᓂᐊᖅᑐᑦ ᑲᑐᔾᔨᓗᑎᒃ ᓇᐃᓈᕐᓯᒪᔪᓂᑦ ᑭᒃᑰᓂᖏᑕ ᒥᔅᓴᓄᑦ ᓇᓗᓇᐃᕐᓯᓯᒪᓗᑎᑦ ᐊᒻᒪᓗ ᑐᕌᕈᑎᖏᓐᓂᒃ 

ᓈᒪᔪᓂᑦ ᑕᒪᕐᒥᒃ ᐱᓕᕆᐊᕐᒥ ᑲᑐᔾᔨᖃᑎᒌᓐᓂᐊᖅᑐᑦ ᒥᔅᓵᓄᑦ, ᐊᒻᒪᓗ 

ᓇᓗᓇᐃᕐᓯᓗᑎᑦ ᖃᓄᖅ ᐃᖅᑲᓇᐃᔮᖃᕐᓂᐊᕐᒪᖔᑕ ᑲᒪᒋᔭᔅᓴᒫᖃᕐᓂᐊᕐᒪᖔᑕᓗ 

ᐱᓕᕆᐊᕐᒥ. ᓇᓗᓇᐃᑦᑎᐊᕐᓗᒍᓗ ᐱᓕᕿᐊᕐᒥ ᓯᕗᓕᕐᓯᓂᐊᖅᑐᖅ 

ᐊᒻᒪᓗ/ᐅᕝᕙᓘᓐᓃᑦ ᑐᖅᑲᑕᕐᕕᓪᓗᐊᑕᐅᓂᐊᖅᑐᖅ 

ᑐᓴᐅᒪᖃᑦᑕᐅᑎᖃᑕᐅᖃᑦᑕᕐᓗᓂ ᕿᑭᖅᑕᓂᒃᑯᓐᓂ.  

7. ᓇᓗᓇᐃᕐᓯᒪᑦᑎᐊᖅᑐᖅ ᐱᓕᕆᐊᑉ 

ᖃᓄᐃᑦᑑᓂᖓᑕ ᒥᔅᓵᓄᑦ  

ᐱᔾᔪᑎᖓ ᑐᕌᒐᖏᓪᓗ 

 

 

 

 

 

 

 

 

 

 

 

 

 

 

 

 

ᐃᓚᒌᒃᑐᓄᑦ ᑮᓇᐅᔭᑦ ᓈᒻᒪᓐᓂᖏᑦ 

 

 

 

 

 

 

 

 

ᓇᓗᓇᐃᕐᓯᓗᑎᑦ ᑕᒪᕐᒥᒃ ᐱᔾᔪᑎᖏᓐᓂᒃ ᐱᓕᕆᐊᔅᓴᐅᑉ ᐅᕝᕙᓘᓐᓃᑦ 

ᐸᕐᓇᐅᑎᐅᑉ, ᐊᒻᒪᓗ ᓇᓗᓇᐃᕐᓯᑎᐊᕐᓗᑎᑦ ᕿᓚᒻᒥᐅᔪᒥᒃ ᐊᑯᓃᖅᑐᒥᓪᓗ 

ᑐᕌᒐᐅᓂᐊᖅᑐᓂᑦ. ᐱᓕᕆᐊᑉ ᐊᑯᓂᐅᓂᕆᓂᐊᖅᑕᖓ ᐊᕐᕌᒍᒥ ᐊᑕᐅᓯᕐᒥᒃ 

ᐅᖓᑖᓅᕐᓯᒪᓂᐊᖅᑲᑦ, ᓇᓗᓇᐃᕐᓯᑎᐊᕐᓗᑎᑦ ᖃᓄᖅ 

ᖃᑦᑎᑐᐃᓐᓇᕐᓄᑦ−ᐊᕐᕌᒍᓄᑦ ᐱᓕᕆᐊᖅ ᑲᔪᓯᑎᑕᐅᔭᕆᐊᖃᕐᓂᐊᕐᒪᖔᑕ 

ᑲᔪᓯᑎᑦᑎᕙᓪᓕᐊᓂᐊᖅᑎᓪᓗᒋᑦ ᑐᕌᒐᖏᓐᓂᒃ.  

 

ᑖᓐᓇ ᑕᑯᖅᑯᔾᔨᓯᒪᒋᐊᓕᒃ ᐱᓕᕆᐊᖅ ᓇᓗᓇᐃᖅᑕᐅᓯᒪᓂᖓᓂᒃ S.M.A.R.T 

ᐱᔾᔪᑎᖏᓐᓄᑦ. ᐃᒫᒃ ᑐᑭᖃᖅᑐᑎᒃ, ᐱᔾᔪᑎᖏᑦ ᐱᓕᕆᐊᕐᒧᑦ ᐅᑯᐊ:  

 

ᐱᔾᔪᑎᖓ: ᓇᓗᓇᐃᕐᓯᒪᑦᑎᐊᕐᓗᓂ ᑎᑎᕋᕐᓯᒪᑦᑎᐊᕐᓗᓂᓗ; 

ᑐᑭᓯᔭᔅᓴᐅᓂᖓ: ᖃᐅᔨᔭᔅᓴᐅᒋᐊᓕᒃ ᑲᔪᓯᑎᑕᐅᓐᓂᕐᒪᖔᖅ;  

ᑲᔪᓯᑎᑕᔅᓴᐅᔭᕆᐊᓕᒃ: ᐱᖃᓯᐅᔾᔨᓗᑎᑦ ᑕᐃᒃᑯᓂᖓ ᑲᔪᓯᑎᑕᔅᓴᑐᐊᓂᑦ 

ᐱᓕᕆᐊᑎᒍᑦ ᐅᕝᕙᓘᓐᓃᑦ ᐸᕐᓇᐅᑎᑎᒍᑦ; 

ᐱᓪᓚᑦᑖᖑᓗᑎᒃ: ᐊᑑᑎᖃᕐᓗᑎᒃ ᐱᕕᖃᕐᓂᖏᓐᓄᑦ, ᐱᓇᓱᐊᕈᑎᔅᓴᖏᓐᓄᑦ 

ᐊᓯᖏᓐᓄᓪᓗ ᑭᓪᓕᖃᕈᑎᖏᓐᓄᑦ ᖃᐅᔨᒪᑦᑎᐊᓂᐊᕐᖓᑕ 

ᑲᔪᓯᑎᑕᐅᔅᓴᐅᑎᐊᕐᓂᖏᓐᓂᒃ; ᐊᒻᒪᓗ   

ᐱᕕᖃᕐᕕᖓᓄᑦ−ᑐᙵᖓᓗᑎᒃ: ᓇᓗᓇᐃᕐᓯᒪᓗᓂ ᖃᓄᑎᒋ ᐱᕕᖃᕐᓂᖏᓐᓂᒃ 

ᑐᑭᓯᓇᑦᑎᐊᕐᓗᑎᒃ ᐱᔭᕇᖅᑕᐅᕕᔅᓴᖏᑦ. 

ᓇᓗᓇᐃᕐᓯᒪᓗᑎᒃ ᐱᔾᔪᑎᖏᑦ ᐱᓕᕆᐊᕐᒧᑦ, ᐊᒻᒪᓗ ᓇᓗᓇᐃᕐᓯᒪᓗᓂ ᖃᓄᖅ 

ᐱᓕᕆᐊᖑᒍᒪᔪᖅ ᐅᕝᕙᓘᓐᓃᑦ ᐸᕐᓇᐅᑦ ᓈᒻᒪᒻᒪᖔᖅ ᐱᔾᔪᑎᖏᓐᓄᑦ 

ᐃᓚᒌᒃᑐᓄᑦ ᑮᓇᐅᔭᓄᑦ ᐊᒻᒪᓗ ᑲᒪᔾᔪᑎᒋᓗᐊᕈᒪᔭᖏᓐᓄᑦ ᒫᓐᓇ 

ᑮᓇᐅᔭᖃᖅᑎᑦᑎᒍᑕᐅᓂᐊᖅᑐᓄᑦ (ᐊᑐᖅᑲᑕᐃᓛᒃ). ᑕᕝᕙᓂ 

ᓇᓗᓇᐃᕐᓯᓯᒪᑦᑎᐊᕆᐊᓕᒃ ᐃᓚᒌᒃᑐᓄᑦ ᑮᓇᐅᔭᓄᑦ ᑲᑎᒪᔨᕋᓛᓄᑦ ᖃᓄᖅ 

ᐱᓕᕆᐊᖑᒍᒪᔪᖅ ᐃᑲᔫᑎᖃᕐᓂᐊᕐᒪᖔᖅ ᐊᒻᒪᓗ ᐱᐅᓯᑎᑦᑎᒋᐊᕐᓂᐊᕐᒪᖔᖅ 

ᓄᓇᓖᑦ ᒪᑭᑕᑦᑎᐊᕐᓂᖏᓐᓄᑦ ᐊᑕᐅᓯᕐᒥ ᐅᕝᕙᓘᓐᓃᑦ ᐊᒥᓲᓂᕐᓴᓂᑦ ᕿᑭᖅᑖᓘᑉ 



 

 

11 
ᐃᓚᒌᒃᑐᓄᑦ ᑮᓇᐅᔭᑦ 

ᑐᔅᓯᕋᐅᑎᓄᑦ ᑐᓂᓯᖃᑦᑕᓂᕐᒧᑦ ᐊᑐᐊᒐᑦ 

 

 

 

 

ᐱᓕᕆᐊᕐᒥ ᐃᖅᑲᓇᐃᔮᔅᓴᑦ 

ᐸᕐᓇᑕᐅᓯᒪᔪᑦ 

 

 

 

 

 

 

 

ᑲᑐᔾᔨᖃᑕᐅᔪᑦ/ᑎᒍᒥᐊᖅᑎᐅᖃᑕᐅᔪᑦ 

 

 

 

 

ᑐᓴᐅᒪᖃᑦᑕᐅᑎᓂᖅ 

ᐅᐊᓐᓇᖓᓂ ᓄᓇᓕᓐᓂᑦ, ᐊᒻᒪᓗ ᑭᐅᓯᒪᔭᕆᐊᖃᖅᑐᑎᒃ ᐊᐱᖅᑯᑎᓂᑦ ᒪᑯᓂᖓ 

ᓲᕐᓗ: ᖃᓄᖅ ᖃᐅᔨᒪᔾᔪᑎᔅᓴᖅᑕᖃᖅᑲ ᓄᓇᓖᑦ ᐱᔭᕆᐊᖃᖅᑕᖓᓐᓂᒃ? ᖃᓄᖅ 

ᐱᓕᕆᐊᖅ ᐊᑑᑎᖃᕐᓂᐊᖅᑲ ᑕᒪᑐᒧᖓ ᐱᔭᐅᔭᕆᐊᓕᒻᒧᑦ ᕿᓚᒻᒥᐅᔪᒥ 

ᐊᑯᓃᖅᑐᒥᓪᓗ ᐊᑐᖅᑐᒥᒃ? ᖃᓄᖅ ᐊᒻᒪᓗ ᖃᓄᑎᒋ ᐊᑑᑎᔪᑦ 

ᑲᔪᓯᑎᑕᐅᓂᖃᕐᓂᐊᖅᑲᑦ ᐅᖓᑖᓄᑦ ᐃᑲᔫᑕᐅᔪᓄᑦ ᐃᓚᒌ$ᑐᓄᑦ ᑮᓇᐅᔭᑎᒍᑦ?  

 

ᓇᓗᓇᐃᕐᓯᑎᐊᕐᓗᑎᑦ ᐊᑐᓂᑦ ᐱᓕᕆᐊᖑᓛᖅᑐᓂᑦ ᐊᑐᕐᓂᖓᓂ 

ᐱᓕᕆᐊᖑᔪᒪᓯᒪᔪᖅ ᐅᕝᕙᓘᓐᓃᑦ ᐸᕐᓇᑕᐅᓯᒪᔪᖅ. ᑖᓐᓇ ᐱᖃᓯᐅᔾᔨᔪᖅ 

ᐱᒋᐊᙵᕐᓂᖓᓂᒃ ᐃᓱᐊᓂᓪᓗ ᐅᓪᓗᖏᓐᓂᒃ, ᐱᓕᕆᐊᑉ ᓴᓇᒪᓂᖓᓂᒃ, 

ᐃᓕᖅᑯᓯᐅᓂᐊᖅᑐᓂᑦ, ᐱᕙᓪᓕᐊᓂᐅᓂᐊᖅᑐᓂᑦ ᐊᐅᓚᔾᔪᓯᐅᓂᐊᖅᑐᓂᓪᓗ, 

ᐊᑯᓂᐅᓂᒐᔭᙳᐊᖅᑕᖓᓂᒃ ᐊᑯᓂᐅᓂᕐᓵᓂᐊᖅᑲᑦ ᒫᓐᓇ ᑮᓇᐅᔭᑎᒍᑦ 

ᐊᐅᓚᕕᑦᑎᓐᓂᒃ ᐊᕐᕌᒍᒥ (ᒫᑦᓯ 31, 2015), ᓇᓗᓇᐃᕐᓯᑎᐊᕐᓗᑎᒃ ᓇᓪᓕᐊᑦ 

ᐱᓕᕆᐊᖑᓂᐊᖅᑐᑦ ᐱᔭᕇᖅᑕᐅᓂᐊᕐᒪᖔᑕ ᒫᓐᓇ ᐊᕐᕌᒍᒥ ᐊᑐᖅᑕᑎᓐᓂ ᐊᒻᒪᓗ 

ᓇᓪᓕᐊᑦ ᐱᔭᕇᓛᕐᒪᖔᑕ ᐊᕐᕌᒎᓂᐊᖅᑐᒥ. 

 

ᑎᑎᕋᕐᓗᑎᑦ ᐊᓯᖏᓐᓂᒃ ᑲᑐᔾᔨᖃᑎᒌᓂᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᔪᓂᑦ 

(ᐱᖃᓯᐅᑎᓪᓗᒋᑦ ᑭᓯᐊᓂ ᑖᒃᑯᓄᖓᐃᓐᓇᖅ ᑭᓪᓕᖃᙱᑦᑐᑦ ᓄᓇᓕᓐᓂᑦ 

ᑲᑎᒻᒪᔨᐅᔪᓄᑦ, ᓇᒻᒥᓂᖅ ᑎᒥᐅᔪᓄᑦ, ᒐᕙᒪᒃᑯᓐᓄᑦ ᒐᕙᒪᐅᙱᑦᑐᓄᑦ 

ᑲᑐᔾᔨᖃᑎᒌᓄᑦ) ᐱᖃᑕᐅᔪᓄᑦ ᐱᓕᕆᐊᕐᒥ ᐅᕝᕙᓘᓐᓃᑦ ᐊᑐᕈᒫᕐᓂᐊᖅᑐᓄᑦ 

ᑲᔪᓯᒍᑕᐅᓯᒪᔪᓂᑦ. ᑎᑎᕋᕐᓗᒋᑦ ᑐᕌᕈᑎᖏᑦ ᐊᔪᕐᓇᖏᑉᐸᑦ. 

 

ᓇᓗᓇᐃᕐᓗᒋᑦ ᑐᓴᐅᒪᖃᑦᑕᐅᑎᓂᕐᒧᑦ ᐊᑐᖅᑕᐅᒐᔭᖅᑐᑦ ᐸᕐᓇᑕᐅᓯᒪᔪᑦ 

ᐃᓚᒋᔭᐅᓪᓗᑎᒃ ᐱᓕᕆᐊᖑᔪᒪᔪᒧᑦ, ᐱᖃᓯᐅᑎᓪᓗᒋᑦ ᓴᖅᑭᔮᖅᑎᑦᑎᓂᖅ, 

ᐊᑐᖅᑎᑦᑎᒋᐊᒃᑲᓂᕐᓂᖅ, ᐊᒻᒪᓗ/ᐅᕝᕙᓘᓐᓃᑦ ᐊᓯᖏᓐᓂᒃ ᑭᒃᑯᑐᐃᓐᓇᕐᓄᑦ 

ᑎᑭᑦᑎᒐᓱᐊᕈᑕᐅᔪᑦ. ᓇᓗᓇᐃᕐᓯᓗᑎᑦ ᖃᓄᖅ ᑲᔪᓯᑎᑕᐅᔪᑦ ᐱᓕᕆᐊᕐᒥ 

ᑐᓴᐅᒪᑎᑦᑎᒍᑕᐅᓂᐊᕐᒪᖔᑕ ᐃᓗᐊᓂ ᓯᓚᑖᓂᓗ. . 

9. ᖃᐅᔨᓴᕐᓂᕐᒧᑦ ᑐᑭᒧᐊᒍᑎᔅᓴᑦ ᑎᑎᕋᕐᓗᒋᑦ ᓇᓗᓇᐃᕐᓯᒪᑦᑎᐊᕐᓗᒋᑦ ᖃᓄᐃᑦᑑᒻᒪᖔᑕ ᖃᓄᖅ ᐱᓕᕆᐊᖅ 

ᐅᕝᕙᓘᓐᓃᑦ ᐸᕐᓇᐅᑦ ᖃᐅᔨᓴᖅᑕᐅᒐᔭᕐᒪᖔᑦ. ᓇᓗᓇᐃᕐᓯᓗᑎᑦ ᖃᐅᔨᓴᕐᓂᕐᒥ 

ᐃᓕᖅᑯᓯᐅᒐᔭᖅᑐᒥᒃ ᐊᒻᒪᓗ ᐅᔾᔨᕐᓇᕈᑎᖏᓐᓂᒃ ᐊᑐᖅᑕᐅᒐᔭᖅᑐᓂᑦ. ᑕᕝᕙᓂ 

ᑭᐅᓯᒪᔭᕆᐊᓖᑦ ᐊᐱᖅᑯᑕᐅᓯᒪᔪᓂᑦ ᓲᕐᓗ ᒪᑯᓂᖓ: ᖃᓄᖅ ᖃᐅᔨᒪᓂᐊᖅᑭᑕ 

ᐱᓕᕿᐊᖅ ᑲᔪᓯᑎᑦᑎᓂᕐᒪᖔᖅ ᑐᕌᒐᖏᓐᓂᒃ? ᖃᓄᖅ ᖃᐅᔨᒪᓂᐊᖅᑭᑕ 

ᓂᕆᐅᒋᔭᐅᓯᒪᔪᓂᑦ ᐊᑦᑐᐃᓂᖃᕐᓂᐊᖅᑐᓂᑦ ᐊᒻᒪᓗ ᑲᔪᓯᓂᖃᕐᓂᐊᖅᑐᓂᑦ 

ᐱᓕᕆᐊᕐᒥ? ᖃᓄᐃᑦᑐᓂᑦ ᑎᑎᕋᕐᓯᒪᔪᑦ ᑐᑭᓯᐅᒪᔾᔪᑎᔅᓴᓂᓪᓘᓐᓃᑦ ᖃᐅᔨᓴᕐᓂᖅ 

ᓴᖅᑭᑎᑦᑎᒐᔭᖅᑲ?   

 

ᐱᓇᓱᐊᖅᑐᑦ ᑎᓕᐅᖅᑕᐅᕗᑦ ᖃᐅᔨᓴᖁᔭᐅᓪᓗᑎᒃ ᖃᐅᔨᓴᕐᓂᕐᒧᑦ ᐸᕐᓇᐅᒻᒥᑦ 

ᐃᑲᔪᕐᓂᐊᕐᖓᑕ ᐱᔭᕇᕐᓯᓂᕐᒥᒃ ᑕᒪᑐᒥᖓ ᑎᑎᕋᕐᓯᒪᓂᖓᓂᒃ. 

10. ᑲᔪᓯᑎᑕᔅᓴᐅᓂᖏᑦ ᑎᑎᕋᕐᓗᑎᑦ ᑕᒪᕐᒥᒃ ᑲᔪᓯᑎᑕᔅᓴᓕᒫᓂᑦ ᑐᕌᖓᔪᓂᑦ ᐱᓕᕆᐊᕐᒧᑦ, 

ᐱᖃᓯᐅᑎᓪᓗᒋᑦ ᑐᓴᖅᑎᑦᑎᒍᑏᑦ, ᐅᓂᒃᑳᑦ, ᑐᓴᕋᔅᓴᓕᕆᒍᑏᑦ, ᓴᓇᔭᐅᔪᑦ, 

ᐃᓱᕐᕆᐅᑏᑦ, ᐊᓯᖏᓪᓗ.  

 

ᑐᔅᓯᕋᐅᑏᑦ ᐊᕐᕌᒎᑉ ᐅᖓᑖᓅᖓᔪᓄᑦ, ᓇᓗᓇᐃᕐᓯᓗᑎᑦ ᑲᔪᓯᑎᑕᔅᓴᓂᑦ 

ᐱᔭᕇᖅᑕᐅᒐᔭᖅᑐᓂᑦ ᒫᓐᓇ ᐊᕐᕌᒍᒥ ᐊᐅᓚᕕᑦᑎᓐᓂ ᐊᒻᒪᓗ 

ᐱᔭᕇᖅᑕᐅᒐᔭᖅᑐᓂᑦ ᐊᕐᕌᒎᓛᖅᑐᒥ. 

11. ᐃᓕᓯᒪᓂᖏᑦ ᑐᓂᓯᒐᔭᖅᑐᑎᑦ ᐱᔪᒥᓴᐅᑎᖏᓐᓂᒃ ᐊᑐᓂᑦ ᐱᓕᕆᐊᕐᒥ ᑲᒪᖃᑕᐅᓂᐊᖅᑐᑦ 

(ᐊᒥᓲᓂᕐᐹᕆᓗᒋᑦ ᒪᕐᕉᒃ ᐊᑐᖅᑕᐅᒐᔪᑦᑑᒃ 8.5” x 11” ᐊᖏᓂᓖᒃ ᒪᑉᐱᒑᒃ 

ᐊᑐᓂᑦ), ᐊᒻᒪᓗᑦᑕᐅᖅ ᐋᖅᑭᔅᓱᐃᓂᕐᒧᑦ ᐃᓕᙵᔭᖏᓐᓂᒃ ᐊᒻᒪᓗ 

ᑲᒪᖃᑦᑕᓕᓂᐅᓂᖏᓐᓂᒃ.  

ᑐᔅᓯᕋᐅᑎᓄᑦ ᑐᓂᓯᖃᑦᑕᓂᕐᒧᑦ ᐊᑐᐊᒐᑦ 

4.3 ᑮᓇᐅᔭᑦ ᐊᑐᖅᑐᔅᓴᑦ ᐋᖅᑭᓯᒪᓂᖏᑦ 

ᑐᔅᓯᕋᐅᑏᑦ ᑐᓂᔭᐅᔪᑦ ᐃᓚᒌᒃᑐᓄᑦ ᑮᓇᐅᔭᓄᑦ ᓇᓗᓇᐃᕐᓯᓯᒪᑦᑎᐊᕆᐊᓖᑦ ᑮᓇᐅᔭᓂᑦ ᐊᑐᖅᑐᔅᓴᓂᑦ ᑐᑭᓯᐅᒪᔾᔪᑎᔅᓴᓂᑦ 

ᐊᒻᒪᓗ ᐊᑐᕆᐊᖃᖅᑐᑎᒃ ᑮᓇᐅᔭᓂᑦ ᐊᑐᖅᑐᔅᓴᓂᑦ ᐋᖅᑭᓯᒪᓂᖏᓐᓂᒃ ᑎᑎᕋᕐᕕᔅᓴᒥ ᑐᓂᔭᐅᓯᒪᔪᒥ ᐃᓚᒌᒃᑐᓄᑦ ᑮᓇᐅᔭᓂᑦ 

ᐱᓇᓱᐊᕈᑎᓂᑦ. ᑐᔅᓯᕋᐅᑏᑦ ᐅᖓᑖᓅᖓᔪᑦ ᐊᕐᕌᒍᒥ ᐊᐅᓚᕕᑦᑎᓐᓂ ᒫᓐᓇ ᐱᖃᓯᐅᔾᔨᓯᒪᔭᕆᐊᓖᑦ ᐃᓛᒃᑰᖓᔪᒥᒃ 

ᐋᖅᑭᓯᒪᓂᖏᓐᓂᒃ ᐊᑐᓂᑦ ᐊᕐᕌᒍᒥ ᐊᐅᓚᕕᐅᖃᑦᑕᓂᐊᖅᑐᓂᑦ. 

 

ᑮᓇᐅᔭᑦ ᐊᑐᖅᑐᔅᓴᑦ ᐱᖃᓯᐅᔾᔨᓯᒪᒋᐊᓖᑦ ᒥᔅᓴᐅᓴᑦᑕᐅᓯᒪᔪᓂᑦ ᐊᑐᓂᑦ ᐊᑭᓕᕐᓱᐃᔾᔪᑕᐅᒐᔭᖅᑐᓂᑦ:  

 ᑲᒪᒋᔭᖃᓪᓗᐊᑕᕐᐸᑦᑐᓄᑦ ᐊᑭᖏᓐᓂᒃ 

 ᖃᖓᑦᑕᐅᑎᓄᑦ 

 ᓱᓇᒃᑯᑖᓄᑦ 

 ᐊᐅᓚᑦᑎᔾᔪᑎᓄᑦ 

 ᐊᓯᖏᓐᓂᒃ ᐊᑭᓕᕆᐊᖃᕋᔭᖅᑐᓂᑦ 

 ᐊᑎᖏᑦ ᐊᑐᓂᑦ ᐃᓄᐃᑦ ᐱᓕᕆᖃᑕᐅᓂᐊᖅᑐᑦ 

 ᓄᓇᕗᒥ ᐊᖏᕈᑎᓄᑦ ᐃᓚᒋᔭᐅᒻᒪᖔᑕ 

 ᓄᓇᓖᑦ ᑭᓪᓕᖃᕐᕕᖓᑕᓗ ᑲᑐᔾᔨᖃᑕᐅᓂᖏᓐᓂᒃ  

 

ᖁᕝᕙᓯᓐᓂᓕᒃ II ᐊᒻᒪᓗ ᖁᕝᕙᓯᓐᓂᓕᒃ III ᐱᓕᕆᐊᑦ ᓇᓗᓇᐃᕐᓯᓯᒪᔭᕆᐊᓖᑦ ᐊᑭᒋᓂᐊᖅᑕᖏᓐᓂᒃ ᐱᒋᐊᕈᑎᔅᓴᖏᓐᓂᒃ 

ᑮᓇᐅᔭᓂᑦ ᓇᓗᓇᐃᕐᓯᓯᒪᓗᑎᒃ ᐊᒻᒪᓗ ᐱᓕᕆᐊᕐᒧᑦ ᑮᓇᐅᔭᓂᑦ ᐊᑐᕈᑎᒋᓂᐊᖅᑕᖏᓐᓂᒃ (ᑕᑯᓗᒍ ᑎᑎᕋᕐᓯᒪᓂᖓ 3.2). 

 

ᐱᓇᓱᐊᖅᑐᑦ ᑎᑎᕋᖃᑦᑕᕆᐊᖃᕐᒥᔪᑦ ᑮᓇᐅᔭᓂᑦ ᐊᓯᖏᓐᓂᒃ ᐱᓂᐊᖅᑕᖏᓐᓂᒃ ᐊᑐᖅᑕᐅᓂᐊᖅᑐᓂᑦ ᐃᑲᔫᑕᐅᓂᐊᖅᑐᓂᑦ 

ᐱᓕᕆᐊᕆᔪᒪᓯᒪᔭᖏᓐᓄᑦ ᐸᕐᓇᐅᑎᖏᓐᓄᓘᓐᓃᑦ, ᐱᖃᓯᐅᑎᓪᓗᒋᑦ “ᑮᓇᐅᔭᐅᙱᑦᑐᑦ” ᐃᑲᔫᑏᑦ, ᐊᒻᒪᓗ ᓇᓗᓇᐃᕐᓗᑎᒃ 

ᑖᒃᑯᐊ ᑮᓇᐅᔭᑦ ᐋᖅᑭᓯᒪᑦᑎᐊᕋᓗᐊᕐᒪᖔᑕ ᐅᕝᕙᓘᓐᓃᑦ ᐃᓚᒋᔭᐅᒻᒪᖔᑕ ᐱᓇᓱᐊᕈᑎᒋᓯᒪᔭᖏᓐᓄᑦ 

ᑭᐅᔭᐅᔾᔪᑎᒋᒋᐊᖃᖅᑕᖏᓐᓄᑦ ᓱᓕ.  

 

ᐱᓇᓱᐊᖅᑐᑦ ᐊᓯᔾᔩᔪᓐᓇᖅᑐᑦ ᐱᓇᓱᐊᕈᑎᖏᓐᓂᑦ/ᑐᔅᓯᕋᐅᑎᖏᓐᓂᒃ ᖃᖓᑐᐃᓐᓇᑦᑎᐊᖅ ᑲᑐᔾᔨᖃᑎᒌᒃᑯᑦ ᐃᓚᒌᒃᑐᓄᑦ 

ᑮᓇᐅᔭᓄᑦ ᑲᑎᒪᔨᕋᓛᑦ (ᑲᑎᒪᔨᕋᓛᑦ) ᕿᒥᕐᕈᓚᐅᙱᓐᓂᖏᓐᓂ ᑲᔪᓯᑎᑦᑎᓚᐅᙱᓐᓂᖏᓐᓂᓗ ᐱᓇᓱᐊᕈᑎᖓᓂᒃ. 

ᐱᓇᓱᐊᕈᑎᓂᑦ ᕿᒥᕐᕈᑎᓪᓗᒋᑦ, ᐱᓇᓱᐊᕈᑏᑦ ᐋᖅᑭᒋᐊᖅᑕᐅᔭᕆᐊᓖᑦ ᐊᓯᔾᔨᖅᑕᐅᔭᕆᐊᓖᑦ ᐱᓪᓗᐊᖑᙱᑉᐸᑕ 

(ᑮᓇᐅᔭᑐᕈᑎᔅᓴᓃᑦᑐᑦ ᐋᖅᑭᒋᐊᖅᑕᐅᑎᓪᓗᒋᑦ). ᐋᖅᑭᒋᐊᖅᑕᐅᔭᕆᐊᓖᑦ ᐱᓇᓱᐊᕈᑎᓂᑦ ᑐᔅᓯᕋᐅᑎᓃᓪᓘᓐᓃᑦ ᐱᒻᒪᕆᐅᑉᐸᑕ, 

ᐱᓇᓱᐊᕈᑕᐅᓯᒪᔪᖅ ᑲᔪᓯᑎᑕᐅᔭᕆᐊᖃᕋᔭᖅᑐᖅ ᐊᓯᔾᔩᓗᑎᒃ ᐅᕝᕙᓘᓐᓃᑦ ᑐᓂᓯᒃᑲᓐᓂᕆᐊᖃᕋᔭᖅᑐᑦ ᐱᓇᓱᐊᕈᑎᖓᓂᒃ 

ᑲᑎᒪᔨᕋᓛᕐᓄᑦ ᑭᖑᓪᓕᕐᒥ ᕿᒥᕐᕈᓂᐅᓛᖅᑐᒧᑦ ᑐᕌᖓᓗᓂ.  

4.4 ᐃᓄᓐᓂᑦ ᐱᖃᑕᐅᑎᑦᑎᓂᖏᓐᓄᑦ ᐸᕐᓇᐅᑦ 

 

ᑲᑐᔾᔨᖃᑎᒌᒃᑯᑦ ᓯᕗᓪᓕᐸᐅᑦᑎᐅᔾᔨᓪᓚᕆᖃᑦᑕᕐᖓᑕ ᐃᓄᐃᑦ ᐃᑲᔫᓯᐊᖅᑖᖃᑦᑕᖁᓪᓗᒋᑦ ᐱᓕᕆᐊᓂᑦ 

ᐸᕐᓇᑕᐅᓯᒪᔪᓂᓪᓗ ᐃᑲᔫᓯᐊᖅᑖᖃᑦᑕᓂᐊᖅᑐᓂᑦ ᐃᓚᒌᒃᑐᓄᑦ ᑮᓇᐅᔭᓂᑦ, ᑕᒪᒃᑮᒃ ᐃᑲᔫᓯᐊᖅᑐᑦ ᐊᒻᒪᓗ ᑕᐃᒃᑯᐊ 

ᐱᖃᑕᐅᔪᑦ ᐱᓕᕆᐊᕐᒥ ᑲᔪᓯᑎᑦᑎᓂᕐᒥ. ᑕᒪᕐᒥᒃ ᑐᔅᓯᕋᐅᑏᑦ ᑐᓂᔭᐅᔪᑦ ᐃᓚᒌᒃᑐᓄᑦ ᑮᓇᐅᔭᓂᑦ ᐱᖃᓯᐅᔾᔨᒋᐊᓖᑦ 

ᐱᔭᕇᕐᓯᒪᔪᒥᒃ ᐃᓄᓐᓂᑦ ᐱᖃᑕᐅᑎᑦᑎᓂᐊᕐᓂᖏᓐᓄᑦ ᐸᕐᓇᐅᑎᖓᓐᓂᒃ ᐊᑐᕐᓗᑎᒃ ᑎᑎᕋᕐᕕᔅᓴᒥᒃ ᑐᓂᔭᐅᓯᒪᔪᒥᒃ 

ᐃᓚᒌᒃᑐᓄᑦ ᑮᓇᐅᔭᓂᑦ ᐱᓇᓱᐊᕈᑎᓃᖃᑕᐅᔪᒥᒃ. 

 

ᐱᓇᓱᐊᖅᑐᑦ ᑐᓂᓯᒍᓐᓇᕐᒥᔪᑦ ᑕᒪᑐᒥᖓ ᑐᕌᖓᔪᓂᑦ ᐱᓕᕆᐊᕐᒧᑦ 

(ᐊᒥᓲᓂᕐᐹᕆᓗᒋ12 ᒪᕐᕉᒃ ᐊᑐᖅᑕᐅᒐᔪᑦᑑᒃ 8.5” x 11” ᒪᑉᐱᒑᒃ), ᑎᑎᕋᖅᑕᐅᔪᑦ 

ᐅᓂᒃᑳᓕᐊᓪᓘᓐᓃᑦ ᐱᓕᕆᐊᒥ ᑲᒪᖃᑎᒌᑦᑐᓄᑦ ᐱᔾᔪᑎᓖᑦ ᑐᔅᓯᕋᐅᒻᒥᑦ.  

ᑐᔅᓯᕋᐅᑎᓄᑦ ᑐᓂᓯᖃᑦᑕᓂᕐᒧᑦ ᐊᑐᐊᒐᑦ 

ᐱᓇᓱᐊᖅᑐᑦ ᑐᓂᓯᔭᕆᐊᓖᑦ ᓇᓗᓇᐃᕐᓯᒪᑦᑎᐊᖅᑐᓂᑦ ᑐᑭᓯᐅᒪᔾᔪᑎᔅᓴᓂᑦ ᖃᓄᖅ ᐱᓕᕆᐊᖑᒍᒪᔪᖅ ᐊᑐᕐᓂᐊᕐᒪᖔᖅ 

ᐃᓄᓐᓂᑦ ᐱᖃᑕᐅᑎᑦᑎᓂᕐᒥᒃ ᓴᓇᔭᐅᓂᖓᓂᒃ ᑲᔪᓯᑎᑦᑎᓂᕐᒥᓪᓗ ᐱᓕᕆᐊᕐᒥ ᐸᓇᐅᒥᓪᓘᓐᓃᑦ. ᐱᓗᐊᖅᑐᒥᑦ, ᐱᓇᓱᐊᖅᑐᑦ 

ᐅᑯᓂᖓ ᑐᓂᓯᔭᕆᐊᓖᑦ: 

 

 ᑐᑭᓯᐅᒪᔾᔪᑎᔅᓴᐃᑦ ᐊᑐᓂᑦ ᐃᓄᓐᓄᑦ ᐱᓕᕆᖃᑕᐅᔪᑦ ᒥᔅᓵᓄᑦ; 

 ᑲᑎᑦᑐᒋᑦ ᖃᑦᑎᕌᕋᔭᙳᐊᕐᒪᖔᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓗᓂ; 

 ᐊᑎᖏᑦ ᓇᓕᑐᐃᓐᓇᖏᑕ ᐃᓄᐃᑦ ᑎᒥᖁᑎᖏᑦ ᐊᑐᖅᑕᐅᓂᐊᖅᑐᑦ ᑳᓐᑐᓛᑉ ᐃᓗᐊᓂ ᑳᓐᑐᓛᒃᑕᐅᓯᒪᓗᑎᒃ 

ᐅᕝᕙᓘᓐᓃᑦ ᐱᔨᑦᑎᕋᖅᑎᐅᓗᑎᒃ ᐱᓕᕆᐊᖅ ᐱᓕᕆᐊᖑᓂᖓᓂ; 

 ᑎᑎᕋᖅᑕᐅᓯᒪᒐᓗᐊᖅᑲᑕ ᐋᒡᒐᓘᓐᓃᑦ ᐃᓄᐃᑦ ᑎᒥᖁᑎᖏᑕ ᑎᑎᕋᖅᑕᐅᓯᒪᑯᖓᓐᓂ (ᓄᓇᕗᑦ ᑐᙵᕕᒃᑯᑎᒍᑦ) 

ᐅᕝᕙᓘᓐᓃᑦ ᐃᓄᐃᑦ ᓇᒻᒥᓂᖁᑎᓖᑦ ᑎᑎᕋᖅᑕᐅᓯᒪᕕᖓᓂ (ᓄᓇᕗᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᑦ); 

 ᑲᑎᑦᑐᒋᑦ ᐊᑭᒋᒐᔭᙳᐊᖅᑕᖏᑦ ᓱᓇᒃᑯᑖᑦ ᐱᔨᑦᑎᕋᐅᑏᓪᓗ; 

 ᑲᑎᑦᑐᒋᑦ ᐊᑭᒋᒐᔭᙳᐊᖅᑕᖏᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓗᓂ (ᐃᖅᑲᓇᐃᔭᕐᓂᖏᓐᓄᑦ + ᓱᓇᒃᑯᑖᓪᓗ 

ᐱᔨᑦᑎᕋᐅᑏᓪᓗ); 

 ᑲᑎᑦᑐᒋᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᖏᑦ ᐳᓴᓐᑎᑎᒍᑦ ᑲᑎᑦᑐᒋᑦ ᑮᓇᐅᔭᑦ ᑐᔅᓯᕌᖑᔪᑦ. 

4.5 ᖃᐅᔨᓴᕈᑎᖃᖃᑦᑕᓂᕐᒧᑦ ᐸᕐᓇᐅᑦ 

ᑕᒪᕐᒥᒃ ᐱᓇᓱᐊᖅᑐᑦ ᐱᔭᕇᕐᓯᒋᐊᓖᑦ ᖃᐅᔨᓴᕈᑎᖃᖃᑦᑕᓂᐊᕐᓂᕐᒧᑦ ᐸᕐᓇᐅᒻᒥᑦ, ᑖᓐᓇ ᓇᓂᔭᔅᓴᖅ ᐃᓚᒌᒃᑐᓄᑦ ᑮᓇᐅᔭᓂᑦ 

ᐱᓇᓱᐊᕈᑎᓂᑦ. ᖃᐅᔨᓴᕈᑎᖃᖃᑦᑕᓂᕐᒧᑦ ᐸᕐᓇᐅᑦ ᐱᓇᓱᐊᖅᑐᓂᑦ ᓇᓗᓇᐃᕐᓯᒍᑕᐅᒋᐊᓕᒃ ᖃᓄᖅ ᐱᓕᕆᐊᖑᒍᒪᔪᖅ 

ᐅᕝᕙᓘᓐᓃᑦ ᐸᕐᓇᐅᑦ ᖃᐅᔨᓴᖅᑕᐅᓂᐊᕐᒪᖔᖅ, ᐱᖃᓯᐅᑎᓪᓗᒋᑦ ᑐᕌᒐᖏᑦ, ᓴᓇᓂᐊᖅᑕᖏᑦ, ᑲᔪᓯᓐᓂᐊᖅᑕᖏᑦ 

ᐅᔾᔨᕐᓇᕈᑎᒋᓂᐊᖅᑕᖏᓪᓗ, ᐊᒻᒪᓗ ᖃᓄᐃᑦᑑᓂᐊᕐᒪᖔᑕ ᐅᓂᒃᑳᑦ ᓴᓇᔭᐅᓂᐊᖅᑐᑦ. ᑐᑭᓯᐅᒪᔾᔪᑎᔅᓴᐅᒋᐊᓖᑦ 

ᐊᔾᔨᒌᙱᑐᒡᒍᑎᐅᒻᒪᑕ ᒪᓕᑦᑐᒋᑦ ᐱᓕᕆᐊᖑᔭᕆᐊᓖᑦ, ᐊᒻᒪᓗ ᐊᑐᖅᑕᐅᒐᔭᖅᑐᑎᒃ ᕿᑭᖅᑕᓂᖏᓐᓂᒃ ᐋᖅᑮᒍᐅᓂᐊᕐᖓᑕ 

ᐃᓚᒋᔭᐅᓗᑎᒃ ᐃᑲᔫᓯᐊᖅᑖᓂᕐᒧᑦ ᐊᖏᕈᑎᒧᑦ. 

5.0 ᑐᔅᓯᕋᐅᒻᒥᑦ ᖃᐅᔨᓴᖃᑦᑕᓂᕐᒧᑦ ᐊᑐᖅᑕᐅᖃᑦᑕᓂᐊᖅᑐᖅ 

5.1 ᒪᓕᒐᐃᑦ ᖃᐅᔨᓴᕐᓂᕐᒧᑦ ᑐᔅᓯᕋᐅᑎᓂᑦ 

ᐃᓚᒌᒃᑐᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ ᖃᐅᔨᓴᖃᑦᑕᓂᐊᖅᑐᑦ ᑕᒪᕐᒥᒃ ᑐᔅᓯᕋᐅᑎᓕᒫᓂᑦ ᐱᔭᕇᕐᓯᒪᑦᑎᐊᖅᑐᓂᑦ ᐊᒻᒪᓗ 

ᑐᓂᔭᐅᓯᒪᓗᑎᒃ ᓈᒻᒪᓈᕐᓯᒪᑦᑎᐊᕐᓗᑎᒃ, ᐊᒻᒪᓗ ᕿᒥᕐᕈᒍᑕᐅᖃᑦᑕᓂᐊᕐᓗᑎᒃ ᐊᑑᑎᖃᕐᓂᖏᓐᓂᒃ ᒪᓕᓪᓗᒋᑦ ᖃᓄᑎᒋ 

ᒪᓕᒐᖏᓐᓄᑦ ᓈᒻᒪᑦᑎᒋᒻᒪᖔᑕ, ᑕᐃᒫᒃ ᓇᓗᓇᐃᕐᓯᒪᒻᒪᑕ ᐋᖅᑭᓯᒪᓂᖏᓐᓂ 3ᒥ.  

 

ᐋᖅᑭᓯᒪᓂᖏᑦ 3: ᐃᓚᒌᒃᑐᓄᑦ ᑮᓇᐅᔭᓂᑦ ᑐᔅᓯᕋᐅᑎᓂᑦ ᖃᐅᔨᓴᖃᑦᑕᓂᕐᒧᑦ ᒪᓕᒐᑦ  

ᒪᓕᒐᑦ ᓱᑯᑦᑎᐊᓃᓐᓂᖓ 

ᐱᖃᑕᐅᔪᓐᓇᕐᓂᖏ ᐱᓇᓱᐊᖅᑑᑉ ᑲᔪᓯᔪᖅ/ᑲᔪᓯᙱᑦᑐᖅ 

ᐱᔭᕇᕐᓯᒪᑦᑎᐊᕐᓂᒋᑦ ᐱᓇᓱᐊᕈᑏᑦ/ᑐᓂᔭᐅᓯᒪᓂᖏᑦ ᐱᕕᖃᕐᕕᒋᑎᒍᑦ ᑲᔪᓯᔪᖅ/ᑲᔪᓯᙱᑦᑐᖅ 

ᓈᒻᒧᓐᓂᖓ 

 

ᓈᒻᒪᓐᓂᖓ ᐃᓚᒌᒃᑐᓄᑦ ᑮᓇᐅᔭᓄᑦ ᑐᕌᒐᖏᓐᓄᑦ 

ᓈᒻᒪᓐᓂᖓ ᐱᔾᔪᑕᐅᓗᐊᖅᑐᓄᑦ 

25 

 

15 

10 

ᐊᑑᑎᖃᕐᓂᖓ ᑐᔅᓯᕋᐅᑎᐅᑉ 

 

ᐱᔾᔪᑎᖓ ᐱᔾᔪᑎᖏᓪᓗ, ᑐᙵᕕᖓ 

ᐃᖅᑲᓇᐃᔮᔅᓴᐅᑉ ᐸᕐᓇᑕᐅᓯᒪᓂᖓ, ᑲᔪᓯᑎᑕᔅᓴᐅᓂᖏᑦ 

ᐃᓄᑦᑕᖃᕐᓂᐊᕐᓂᖓ 

 

55 

 

15 

10 

20 

 



 

 

14 
ᐃᓚᒌᒃᑐᓄᑦ ᑮᓇᐅᔭᑦ 

ᑐᔅᓯᕋᐅᑎᓄᑦ ᑐᓂᓯᖃᑦᑕᓂᕐᒧᑦ ᐊᑐᐊᒐᑦ 

ᑐᓴᐅᒪᖃᑦᑕᐅᑎᓂᖅ, ᖃᐅᔨᓴᕐᓂᖅ ᐅᓂᒃᑳᓕᐅᕐᓂᕐᓗ 10 

ᐊᑭᖓ (ᑮᓇᐅᔭᑦ ᐊᑐᖅᑐᔅᓴᑦ) 15 

ᐱᓇᓱᐊᖅᑑᑉ ᐃᓕᙵᑎᐊᕐᓂᖓ 5 

ᑲᑎᑦᑐᒋᑦ ᓈᓴᐅᑎᑎᒍᑦ ᓱᑯᑦᑎᐊᓃᓐᓂᖓ 100 

 

6.0 ᐊᐅᓚᑦᑎᓂᖅ ᐅᓂᒃᑳᓕᐅᖃᑦᑕᓂᕐᓗ 

6.1 ᖃᐅᔨᒃᑲᐃᓂᖅ 

ᑕᒪᕐᒥᒃ ᐱᓇᓱᐊᖅᑐᑦ ᖃᐅᔨᒃᑲᖅᑕᐅᖃᑦᑕᓂᐊᖅᑐᑦ ᑎᑎᖅᑲᑎᒍᑦ ᐃᓚᒌᒃᑐᓄᑦ ᑮᓇᐅᔭᓂᑦ ᑲᑎᒪᔨᕋᓛᕐᓄᑦ ᑐᑭᑖᕈᑎᒥᓃᑦ ᒥᔅᓵᓄᑦ 

ᑕᒫᓂ ᑎᓴᒪᓂᑦ ᐱᖓᓲᔪᖅᑐᓄᑦ ᐱᓇᓱᐊᕈᑎᓂᑦ ᐱᓇᓱᐊᕐᕕᔅᓴᖅ ᐃᓱᓕᓚᐅᖅᑎᓪᓗᒍ (ᑕᑯᓗᒍ ᑎᑎᕋᕐᓯᒪᓂᖓ 1.0 ᒫᓐᓇ 

ᖃᐅᔨᒃᑲᐃᖃᑦᑕᓂᐊᕐᓂᕐᒧᑦ ᐅᓪᓗᖓ).  

 

ᒪᓕᑦᑐᒋᑦ ᖃᐅᔨᓴᕐᓯᒪᓂᖏᑦ ᑐᔅᓯᕋᐅᑎᓂᑦ, ᐃᓚᒌᒃᑐᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ ᑐᑭᑖᕈᑎᖃᕈᓐᓇᖅᑐᑦ ᐃᑲᔫᑎᖃᕐᓂᐊᕐᓂᕐᒧᑦ 

ᐊᒥᓲᓂᖏᓐᓂᒃ ᑐᖔᓃᑦᑐᓂᑦ ᑲᑎᑦᑐᒋᑦ ᑐᔅᓯᕌᕆᓯᒪᔭᖏᑕ ᓴᓂᐊᓂ ᐃᓚᒌᒃᑐᓄᑦ ᑮᓇᐅᔭᓂᑦ. ᑕᐃᒪᐃᑎᓪᓗᖏᑦ, ᐃᓚᒌᒃᑐᓄᑦ 

ᑮᓇᐅᔭᓂᑦ ᐊᐅᓚᑦᑎᔨ ᐱᓕᕆᖃᑎᖃᕋᔭᖅᑐᖅ ᐊᖏᖅᑕᐅᓯᒪᔪᒥᒃ ᐱᓇᓱᐊᕐᓯᒪᔪᒥᒃ ᐋᖅᑭᒋᐊᕆᐊᓕᖏᓐᓂᒃ 

ᐋᖅᑭᒋᐊᕐᓯᓂᐊᕐᖓᑦ ᐱᓕᕆᐊᑉ ᓴᓇᒪᓂᖓᓂᑦ, ᐃᖅᑲᓇᐃᔮᔅᓴᓂᑦ ᐸᕐᓇᓯᒪᔭᖏᓐᓂᒃ, ᖃᐅᔨᕐᓴᕐᓂᕐᒧᑦ ᐸᕐᓇᐅᑎᖏᓐᓂᒃ 

ᑲᔪᓯᑎᑕᔅᓴᖏᓐᓂᓪᓗ. 

6.2 ᐃᑲᔫᑎᖃᕐᓂᕐᒧᑦ ᐊᖏᕈᑦ 

ᑮᓇᐅᔭᑦ ᐋᖅᑭᓯᒪᓂᖏᑦ ᐊᖏᖅᑕᐅᓯᒪᔪᓄᑦ ᐱᓇᓱᐊᕐᓯᒪᔪᓄᑦ ᐊᐅᓚᑕᐅᖃᑦᑕᓂᐊᖅᑐᑦ ᐊᑐᕐᓗᑎᒃ ᐃᑲᔫᑎᖃᕐᓂᕐᒧᑦ ᐊᖏᕈᒻᒥᑦ 

ᐊᖏᕈᑎᒋᓯᒪᔭᖓᓐᓂᒃ ᑲᑐᔾᔨᖃᑎᒌᒃᑯᑦ ᐊᒻᒪᓗ ᐃᑲᔫᓯᐊᖅᑖᓂᐊᖅᑐᑦ ᑲᑐᔾᔨᖃᑎᒌᑦ. ᐃᑲᔫᑎᖃᕐᓂᕐᒧᑦ ᐊᖏᕈᑦ ᒪᓕᒐᖅᑎᒍᑦ 

ᑎᑎᖅᑲᐅᒻᒪᑦ ᑎᑎᕋᕐᕕᒋᓯᒪᓪᓗᓂ ᑐᑭᖏᓐᓂᒃ ᒪᓕᒐᔅᓴᒫᖏᓐᓂᓪᓗ ᐃᓚᒌᒃᑐᓄᑦ ᑮᓇᐅᔭᑦ ᑐᓂᔭᐅᓂᐊᖅᑐᑦ ᖃᓄᖅ 

ᐊᑐᖅᑕᐅᓂᐊᕐᒪᖔᑕ, ᐊᒻᒪᓗ ᖃᓄᖅᑑᕈᑕᐅᓂᐊᖅᑐᓂᑦ ᑖᒃᑯᐊ ᒪᓕᒐᔅᓴᒫᖏᑦ ᒪᓕᑦᑕᐅᖁᓪᓗᒋᑦ. ᐋᖅᑮᒍᑕᐅᓯᒪᓪᓚᑦᑖᖅᑐᑦ 

ᐱᓕᕆᐊᑉ ᑭᓪᓕᖏᓐᓂᒃ, ᐃᖅᑲᓇᐃᔮᔅᓴᓂᑦ ᐸᕐᓇᑕᐅᓯᒪᔪᓂᑦ ᐋᖅᑭᓯᒪᓂᖏᓐᓂᓪᓗ, ᐊᒻᒪᓗ ᑎᑎᕋᕐᓯᒪᓪᓗᑎᒃ 

ᖃᐅᔨᓴᕈᑕᐅᒐᔭᖅᑐᓂᑦ ᐊᒻᒪᓗ ᐅᓂᒃᑳᖃᕐᓂᕐᒧᑦ ᐊᑐᕆᐊᓕᖏᓐᓂᒃ. 

 

ᑕᒪᒃᑮᒃ ᑲᑐᔾᔨᖃᑎᒌᒃᑯᑦ ᐊᒻᒪᓗ ᐃᓚᒌᒃᑐᓄᑦ ᑮᓇᐅᔭᓂᑦ ᐃᑲᔫᓯᐊᖅᑖᓂᐊᖅᑐᑦ ᐊᑎᓕᐅᓚᐅᖅᑎᓪᓗᒋᑦ ᐃᑲᔫᑎᖃᕐᓂᕐᒧᑦ 

ᐊᖏᕈᒻᒥᑦ, ᑲᑐᔾᔨᖃᑎᒌᒃᑯᑦ ᑐᓂᓯᒐᔭᖅᑐᑦ 80%ᖏᓐᓅᖓᔪᓂᑦ ᐊᖏᖅᑕᐅᓯᒪᔪᓂᑦ ᑮᓇᐅᔭᓂᑦ, ᒪᓕᓪᓗᑎᒃ ᐱᓇᓱᐊᕐᓯᒪᔫᑉ 

ᖃᓄᐃᑦᑐᒨᖓᓂᖓᓂᒃ (ᑲᑐᔾᔨᖃᑎᒌᑦ ᐅᕝᕙᓘᓐᓃᑦ ᐃᓄᑐᐃᓐᓇᐃᑦ). ᐊᒥᐊᒃᑯᖏᑦ 20% ᑐᓂᔭᐅᒐᔭᖅᑐᑦ ᑭᓯᐊᓂ ᑭᓪᓕᖏᑦ 

ᒪᓕᒐᔅᓴᒫᖏᓪᓗ ᐃᑲᔫᑎᖃᕐᓂᕐᒧᑦ ᐊᖏᕈᒻᒥ ᑲᔪᓯᑎᑕᒥᓂᐅᑉᐸᑕ. ᖃᑦᑎᑐᐃᓐᓇᐃᑦ ᑮᓇᐅᔭᑦ ᐊᑐᕐᓯᒪᙱᑦᑐᑦ 

ᐅᑎᖅᑎᑕᐅᒋᐊᖃᕋᔭᖅᑐᑦ ᑲᑐᔾᔨᖃᑎᒌᒃᑯᓐᓄᑦ. ᐅᖓᑖᓃᑦᑐᑦ ᑮᓇᐅᔭᑦ ᐱᓯᒪᔭᐅᒋᐊᖃᙱᑦᑐᑦ ᐃᑲᔫᓯᐊᖅᑖᕐᓯᒪᔪᓄᑦ 

ᑲᑐᔾᔨᖃᑎᒌᓄᑦ ᐊᖏᖅᑕᐅᓯᒪᙱᓪᓗᑎᒃ ᐱᓕᕆᐊᕐᒥ ᐊᓯᔾᔨᕐᓂᐅᔪᓂᑦ ᑐᔅᓯᕋᐅᑎᑎᒍᑦ, ᑖᒃᑯᐊ ᐊᑐᐃᓐᓇᐅᒍᓐᓇᕐᒥᔪᑦ 

ᐃᓚᒋᔭᐅᓪᓗᑎᒃ ᐃᑲᔫᑎᖃᕐᓂᕐᒧᑦ ᐊᖏᕈᒻᒥ.    

 

ᑐᑭᖏᑦ ᐃᑲᔫᑎᖃᕐᓂᕐᒧᑦ ᐊᖏᕈᑎᐅᑉ ᒪᓕᑦᑕᐅᒋᐊᖃᓪᓚᕆᖃᑦᑕᓂᐊᖅᑐᑦ. ᒪᓕᙱᒻᒪᑕ ᑕᒃᑯᓂᖓ ᒪᓕᒋᐊᓕᖏᓐᓂᒃ 

ᐊᒻᒪᓗ/ᐅᕝᕙᓘᓐᓃᑦ ᐊᑐᕐᓂᓗᓐᓂᖅᑲᑕ ᑮᓇᐅᔭᓂᑦ ᐃᑲᔫᑕᐅᓯᒪᔪᓂᑦ ᐃᓚᒌᒃᑐᓄᑦ ᑮᓇᐅᔭᑎᒍᑦ ᖃᐅᔨᓴᖅᑕᐅᑎᑕᐅᒐᔭᖅᑐᑦ. 

ᑕᐃᒃᑯᐊ ᖃᐅᔨᔭᐅᔪᑦ ᓱᕋᐃᓂᖏᓐᓂᒃ ᐃᑲᔫᓯᐊᖅᑖᕈᓐᓇᐃᓪᓕᒐᔭᖅᑐᑦ ᑲᑐᔾᔨᖃᑎᒌᖑᓗᑎᒃ ᐊᒻᒪᓗ ᐊᑐᓂᑦ ᐱᓕᕆᐊᕐᒥ 

ᑲᒪᖃᑕᐅᔪᑦ ᓯᕗᓂᔅᓴᑎᓐᓂ ᑮᓇᐅᔭᖃᖅᑎᑦᑎᒍᑕᐅᖃᑦᑕᓂᐊᖅᑐᓂᑦ ᑕᕝᕙᙵᑦ ᐊᒻᒪᓗ ᐊᓯᖏᓐᓂᒃ 

ᐱᓕᕆᐊᔅᓴᖃᖅᑎᑦᑎᒍᑕᐅᖃᑦᑕᓂᐊᖅᑐᓂᑦ ᕿᑭᖅᑕᓂᒃᑯᓐᓂ, ᐊᒻᒪᓗ ᒪᓕᒐᖅᑎᒍᑦ ᖃᓄᐃᓕᔅᓯᒋᐊᕈᑕᐅᖃᑦᑕᓂᐊᖅᑐᑎᒃ.  

  



 

 

15 
ᐃᓚᒌᒃᑐᓄᑦ ᑮᓇᐅᔭᑦ 

ᑐᔅᓯᕋᐅᑎᓄᑦ ᑐᓂᓯᖃᑦᑕᓂᕐᒧᑦ ᐊᑐᐊᒐᑦ 

6.3 ᐱᓕᕆᐊᑉ ᐊᓯᔾᔨᕐᓂᖓᓄᑦ ᐊᐅᓚᑕᐅᓂᖓ 

ᐱᓕᕆᐊᖅ ᐅᕝᕙᓘᓐᓃᑦ ᐸᕐᓇᑕᐅᓯᒪᔪᖅ ᐃᑲᔫᓯᐊᖅᑖᕈᑕᐅᓯᒪᔪᖅ ᐃᓚᒌᒃᑐᓄᑦ ᑮᓇᐅᔭᓂᑦ ᖃᓄᐃᒍᑕᐅᓯᑉᐸᑦ 

ᐊᓯᔾᔨᕈᑕᐅᒋᐊᖃᓕᕐᓗᓂ ᖃᓄᖅ ᑲᔪᓯᑎᑕᐅᕙᓪᓕᐊᓂᐊᕐᒪᖔᖅ, ᑮᓇᐅᔭᓂᑦ ᐃᑲᔫᓯᐊᕐᓯᒪᔪᖅ ᑎᑎᕋᕆᐊᖃᕋᔭᖅᑐᖅ 

ᐱᓕᕆᐊᕐᒥ ᐊᓯᔾᔨᕐᓂᐅᔪᒥ ᑐᔅᓯᕋᐅᒻᒥ ᓇᓗᓇᐃᕐᓯᓯᒪᑦᑎᐊᕐᓗᓂ ᐃᑲᔫᑎᖃᕐᓂᕐᒧᑦ ᐊᖏᕈᒻᒥ.  

 

ᐱᓕᕆᐊᕐᒥ ᐊᓯᔾᔨᕐᓂᐅᔪᒥᒃ ᑐᔅᓯᕋᐅᑏᑦ ᐊᑐᖅᑕᐅᔭᕆᐊᖃᕋᔭᖅᑐᖅ ᐱᓕᕆᐊᖅ ᐃᒪᐃᑎᓪᓗᒍ:  

 ᑮᓇᐅᔭᖅᑖᑲᓐᓂᕆᐊᖃᖅᑲᑕ ᐱᓕᕆᐊᖅ ᐱᔭᕇᖅᑕᐅᒍᓐᓇᓂᐊᕐᖓᑦ ᑕᐃᒪᒃ ᓇᓗᓇᐃᕐᓯᒪᒻᒪᑦ; 

 ᓂᕆᐅᑉᐸᑕ ᐊᑐᕆᐊᖃᕐᓂᐊᕆᐊᔅᓴᖏᓐᓂᒃ ᑐᖔᓃᑦᑐᓂᑦ ᐃᑲᔫᓯᐊᖅᑖᒥᓂᖏᑕ; 

 ᐊᓯᔾᔩᓪᓗᐊᑲᓪᓚᑉᐸᑕ ᐱᓕᕆᐊᕐᒥ ᐸᕐᓇᑕᐅᓯᒪᔪᓂᑦ ᐃᖅᑲᓇᐃᔮᔅᓴᓂᑦ; ᐊᒻᒪᓗ/ᐅᕝᕙᓘᓐᓃᑦ  

 ᐊᓯᔾᔩᑉᐸᑕ ᐱᓕᕆᐊᑉ ᓴᓇᒪᓂᖓᓂᒃ, ᓂᕆᐅᒋᓯᒪᔭᖏᓐᓂᒃ ᑲᔪᓯᒐᔭᙳᐊᖅᑐᓂᑦ, ᐅᕝᕙᓘᓐᓃᑦ ᖃᐅᔨᓴᕐᓂᕐᒧᑦ 

ᑐᑭᒧᐊᒍᑎᔅᓴᖏᓐᓂᒃ.. 

ᑮᓇᐅᔭᖅᑖᕐᓯᒪᔪᖅ ᓂᕆᐅᑉᐸᑦ ᐊᓯᔾᔨᖅᑐᖃᕐᓂᐊᕆᐊᔅᓴᖓᓂᒃ ᐱᓕᕆᐊᕐᒥ ᑕᐃᒫᒃ ᓇᓗᓇᐃᕐᓯᒪᒻᒪᑦ ᖁᓛᓂ, 

ᐅᖃᕆᐊᖃᕋᔭᖅᑎᑐᑦ ᐃᓚᒌᒃᑐᓄᑦ ᑮᓇᐅᔭᓂᑦ ᐊᐅᓚᑦᑎᔨᒧᑦ ᐱᒋᐊᖅᑎᑦᑎᓂᐊᕐᖓᑕ ᐱᓕᕆᐊᕐᒥ ᐊᓯᔾᔨᕐᓂᐅᔪᓂᑦ ᑐᔅᓯᕋᐅᒻᒥᑦ. 

ᐃᓚᒌᒃᑐᓄᑦ ᑮᓇᐅᔭᓂᑦ ᐊᐅᓚᑦᑎᔨ ᐱᓕᕆᐊᕐᒥ ᐊᓯᔾᔨᕐᓂᐅᔪᒥᒃ ᑐᔅᓯᕋᐅᒻᒥᑦ ᑎᑎᕋᕐᕕᔅᓴᒥᒃ ᑐᓂᓯᒐᔭᖅᑐᖅ, ᐊᒻᒪᓗ 

ᐃᖅᑲᓇᐃᔭᖃᑎᖃᕋᔭᖅᑐᓂ ᐃᑲᔫᓯᐊᖅᑖᕐᓯᒪᔪᒥᒃ ᐱᔭᕇᕐᓯᑦᑎᐊᕈᓐᓇᓂᐊᕐᖓᑦ ᐱᑦᑎᐊᕐᓯᒪᓂᐊᕐᖓᓪᓗ.   

 

ᐱᓕᕆᐊᕐᒥ ᐊᓯᔾᔨᕐᓂᐅᔪᒥ ᑐᔅᓯᕋᐅᓯᐅᖅᑎᓪᓗᒋᑦ, ᑲᑐᔾᔨᖃᑎᒌᒃᑯᑦ ᕿᒥᕐᕈᒐᔭᖅᑐᑦ ᑐᔅᓯᕋᐅᒻᒥᑦ ᐊᒻᒪᓗ ᐃᒫᒃ 

ᑐᑭᑖᕈᑎᖃᕋᔭᙳᐊᖅᑐᑎᒃ: 

1. ᐊᖏᕐᓯᓗᑎᒃ ᑐᔅᓯᕋᐳᒻᒥᑦ ᑐᓂᔭᐅᓯᒪᔪᒥᒃ; 

2. ᐊᖏᕐᓯᓗᑎᒃ ᑐᔅᓯᕋᐅᒻᒥᑦ ᒪᓕᒐᔅᓴᖃᖅᑎᑦᑎᓗᑎᒃ (ᓲᕐᓗ ᑮᓇᐅᔭᓂᑦ ᐊᑐᖅᑐᔅᓴᑲᓐᓂᕐᓂᒃ ᑐᑭᓯᐅᒪᔾᔪᑎᔅᓴᓂᑦ 

ᐅᕝᕙᓘᓐᓃᑦ ᐅᓂᒃᑳᓕᐅᕈᑕᐅᒋᐊᓕᓐᓂᑦ;  

3. ᐋᒡᒑᕐᓗᑎᒃ ᑐᔅᓯᕋᐅᒻᒥᑦ ᐊᒻᒪᓗ ᓇᓗᓇᐃᕐᓯᓗᑎᒃ ᐱᔾᔪᑎᖏᓐᓂᒃ ᐊᒻᒪᓗ ᓇᓖᕌᕋᔅᓴᓂᑦ ᐃᑲᔫᓯᐊᖅᑖᕐᓯᒪᔪᒧᑦ; 

ᐅᕝᕙᓘᓐᓃᑦ 

4. ᐋᒡᒑᕐᓗᑎᒃ ᑐᔅᓯᕋᐅᒻᒥᑦ ᐊᒻᒪᓗ ᐲᕐᓗᒍ ᐃᑲᔫᑎᖃᕐᓂᕐᒧᑦ ᐊᖏᕈᑦ, ᐊᒻᒪᓗ ᐊᑐᖅᑕᐅᓯᒪᙱᑦᑐᓕᒫᑦ ᐃᓚᒌᒃᑐᓄᑦ 

ᑮᓇᐅᔭᑦ ᐅᑎᖅᑎᑕᐅᖁᓗᒋᑦ ᑲᑐᔾᔨᖃᑎᒌᒃᑯᓐᓄᑦ ᐃᕐᖏᓐᓇᖅ.   

6.4 ᐅᓂᒃᑳᓕᐅᖃᑦᑕᕆᐊᖃᕐᓂᖅ 

ᐃᓚᒌᒃᑐᓄᑦ ᑮᓇᐅᔭᓂᑦ ᐃᑲᔫᓯᐊᖅᑖᕐᓯᒪᔪᑦ ᐅᓂᒃᑳᓕᐅᖃᑦᑕᕆᐊᖃᕋᔭᕐᒥᔪᑦ ᒪᓕᓪᓗᒋᑦ ᑐᑭᖏᑦ ᐃᑲᔫᑎᖃᕐᓂᕐᒧᑦ ᐊᖏᕈᒻᒦᑦᑐᑦ: 

1. ᐱᕙᓪᓕᐊᓂᖏᓐᓂ ᐅᓂᒃᑳᓕᐅᖃᑦᑕᕐᓗᑎᒃ; 

2. ᐱᔭᕇᕈᒻᒥ ᐱᓕᕆᐊᕐᒥ ᐅᓂᒃᑳᓕᐅᕐᓗᑎᒃ; 

3. ᑐᑭᓯᔭᕐᓂᖅᑐᓂᑦ ᑎᑎᕋᕐᓗᑎᒃ ᑲᔪᓯᑎᑕᒥᓂᖏᑕ ᒥᔅᓵᓄᑦ; 

4. ᑮᓇᐅᔭᓕᕆᔾᔪᑎᒥᓂᕐᓂᑦ ᖃᓄᖅ ᑮᓇᐅᔭᐃᑦ ᐊᑐᖅᑕᐅᓂᕐᒪᖔᑕ (ᐱᖃᓯᐅᔾᔨᒍᓐᓇᖅᑐᑦ ᑕᒻᒪᕐᓯᒪᔪᕐᓯᐅᖅᑕᐅᓯᒪᔪᓂᑦ 

ᑮᓇᐅᔭᓕᕆᔾᔪᑎᒥᓂᕐᓂᑦ); ᐊᒻᒪᓗ 

5. ᓇᓕᖅᑲᖏᓐᓂᒃ ᑕᒪᕐᒥᒃ ᑎᑎᖅᑲᖁᑎᓪᓚᑦᑖᖏᑕ, ᐅᓂᒃᑳᖏᑕ ᐅᕝᕙᓘᓐᓃᑦ ᑐᓴᐅᒪᖃᑦᑕᐅᑎᒍᑎᒥᓂᖏᑕ ᐊᑐᖅᑐᑦ 

ᑲᔪᓯᓯᒪᓂᖏᑕ ᒥᔅᓵᓄᑦ ᐱᓕᕆᐊᕐᒥ.  

 

ᑲᑐᔾᔨᖃᑎᒌᒃᑯᑦ ᐱᔪᓐᓇᐅᑎᖃᕐᓂᐊᖅᑐᑦ ᓴᖅᑭᑎᑦᑎᒍᓐᓇᓂᕐᒥᒃ ᐊᑐᕈᓐᓇᓂᕐᒥᓪᓗ ᑲᔪᓯᑎᑕᐅᓯᒪᔪᑦ ᒥᔅᓵᓄᑦ ᐱᓕᕆᐊᒥᓂᕐᒥ 

ᐅᕝᕙᓘᓐᓃᑦ ᐸᕐᓇᐅᑎᒥᓂᕐᒥ ᐃᓚᒌᒃᑐᓄᑦ ᑮᓇᐅᔭᓂᑦ ᐃᑲᔫᓯᐊᖅᑕᕐᓯᒪᔪᓂᑦ ᓈᒻᒪᑦᑐᒋᔭᒥᒍᑦ. ᐊᒻᒪᓗ ᓱᓕ, ᑲᔪᓯᑎᑕᐅᓯᒪᔪᑦ 

ᑕᑯᖅᑯᔾᔭᐅᒐᔭᕐᒥᔪᑦ ᐹᕕᓐᓛᓐᑯᓐᓄᑦ ᒪᓕᓪᓗᒋᑦ ᐊᖏᕈᑏᑦ. ᑭᖑᓪᓕᕐᐹᒥ, ᑲᔪᓯᒍᑎᒥᓃᑦ ᐊᑐᖅᑕᐅᒍᓐᓇᕐᒥᔪᑦ ᕿᑭᖅᑕᓂᒃᑯᓐᓂ 

ᐹᕕᓐᓛᓐᑯᓐᓂᓘᓐᓃᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ ᓯᓚᑖᓂᓘᓐᓃᑦ ᑐᓴᐅᒪᖃᑦᑕᐅᑎᒍᑕᐅᓗᑎᒃ.  


